
1. Hyrje
Në pajtim me detyrimet që rrjedhin nga Traktati i Komunitetit të Energjisë, Kosova ka hartuar Planin afatgjatë Kombëtar të Veprimit për Efiçiencën e Energjisë (PKVEE) 2010-2018 dhe tre plane afatshkurtra që mbulojnë periudhat 2010-2012, 2013-2015 dhe 2016-2018. Ky dokument përbën PKVEE-në e katërt për Kosovën dhe mbulon periudhën 2019-2021. PKVEE-ja i katërt është dokumenti kryesor i cili përcakton dhe përshkruan veprimet për arritjen e objektivave të politikës shtetërore në fushën e efiçiencës së energjisë, duke përfshirë skemën obligative të efiçiencës së energjisë, masat e politikave për efiçiencë të energjisë, kursimet e energjisë të arritura ose të planifikuara për t'u arritur në nivelin e furnizimit, transmisionit, shpërndarjes dhe konsumit final të energjisë, në mënyrë që të përmbushen objektivat kombëtare të efiçiencës së energjisë. Ky dokument gjithashtu përfshin një vlerësim të zbatimit të planit paraprak. 

Konsumi i energjisë, intensiteti i energjisë dhe shkalla e rritjes së BPV-s
Figurat e mëposhtme japin një pasqyrë të konsumit të energjisë në Kosovë së bashku me trendet e rritjes ekonomike dhe intensitetin e energjisë. Siç mund të shihet, konsumi primar i energjisë ka shënuar rritje në vitin 2016 dhe kjo ishte kryesisht si rrjedhojë rritjes së konsumit të biomasës sipas Studimit mbi Konsumin e Energjisë nga Ekonomitë Familjare të realizuar në vitin 2016 për vitin 2015. Konsumi final i energjisë për vitin 2017 ishte 1461 ktoe. Sektori i banimit mbetet konsumatori kryesor i pasuar nga sektori i transportit, i industrisë, i shërbimeve dhe në fund ai i bujqësisë. Intensiteti i energjisë i shprehur në toe/1000 EUR ka shënuar një rënie nga 0.66 në vitin 2009 në 0.28 në vitin 2017. Norma e rritjes së BPV-së ka mbetur pozitive.
Figura 1 Konsumi primar i energjisë 2009-2017 (ktoe)

Burimi i informacionit: Balanca e energjisë nga Agjencia e Statistikave të Kosovës për periudhën 2014-2017 dhe nga Ministria e Zhvillimit Ekonomik për periudhën 2010-2013

Figura 2 Konsumi final i energjisë 2009-2017 (ktoe)
Burimi i informacionit: Balanca e energjisë nga Agjencia e Statistikave të Kosovës dhe Ministria e Zhvillimit Ekonomik

Figura 4 Intensiteti i energjisë toe/1000 EUR 2009-2017

Burimi i informacionit: Balanca e energjisë për periudhën 2009-2017 marrë nga Agjencia e Statistikave të Kosovës dhe Ministria e Ekonomisë dhe Ambientit 
Figura 5 Norma e rritjes reale të BPV-së 2008-2017

Burimi i informacionit: Agjencia e Statistikave të Kosovës
Konteksti i politikave kombëtare 
Efiçienca e energjisë në Kosovë, krahas nevojës dhe përpjekjeve për të siguruar energji të mjaftueshme nga prodhimi nga termocentralet ekzistuese dhe burimet e tjera alternative, konsiderohet nga Qeveria si një komponent thelbësor i planifikimit strategjik dhe ekonomik, si dhe i zhvillimit të Kosovës. Si një Palë Kontraktuese e Komunitetit të Energjisë dhe si nënshkruese e Marrëveshjes së Stabilizim-Asociimit (MSA), Kosova është e detyruar të transpozojë dhe zbatojë Acquis Communautaire lidhur me efiçiencën e energjisë.

Përveç Planeve Kombëtare të Veprimit për Efiçiencën e Energjisë, të cilat shërbejnë si dokumente kyçe të planifikimit, dokumentet e tjera të planifikimit strategjik kombëtar që prekin efiçiencën e energjisë përfshijnë: Strategjinë Kombëtare të Zhvillimit 2016-2021, Programin e Qeverisë 2017-2021, Strategjinë e Energjisë 2017-2026, Programin e Zbatimit të Strategjisë së Energjisë (PZSE) 2018-2020, Programin Kombëtar për Zbatimin e Marrëveshjes së Stabilizim Asociimit (PKZMSA) dhe Agjendën e Reformave Evropiane (ERA). 

Strategjia Kombëtare për Zhvillim (SKZh) 2016-2021 synon të zhbllokojë potencialin ekonomik dhe social të vendit duke adresuar pengesat kryesore me të cilat Kosova përballet në këtë proces. Mungesa e furnizimit të besueshëm dhe të përballueshëm me energji konsiderohet si një nga pengesat më të mëdha për investime në Kosovë që ka një ndikim të dëmshëm në rritjen ekonomike. SKZh përpiqet ta zgjidhë këtë çështje përmes:

· Ndërtimit të kapaciteteve të reja gjeneruese;

· Krijimit të tregut të hapur dhe konkurrues të energjisë elektrike;

· Reduktimit të konsumit të energjisë përmes masave të efiçiencës së energjisë; dhe

· Përdorimit racional të energjisë së ripërtërishme 

SKZh-ja e konsideron efiçiencën e energjisë si shumë të rëndësishme për të ndihmuar në zvogëlimin e konsumit të energjisë, zvogëlimit të kostos së bërit biznes, si dhe ndikimin e përgjithshëm mjedisor, ku këto dy gjëra kontribuojnë në zhvillimin e qëndrueshëm të Kosovës. PKZMSA-ja dhe ERA ndjekin një qasje të ngjashme duke e konsideruar përmirësimin e efiçiencës së energjisë si të rëndësishme për t’i ndihmuar vendit të përmirësojë konkurrueshmërinë e tij në përputhje me detyrimet që rrjedhin nga MSA-ja. Rëndësia e efiçiencës së energjisë në zvogëlimin e emetimeve të gazrave serrë (GHG) është përmendur edhe në draftin e Strategjisë për Ndryshimet Klimatike 2019-2028 dhe Planin e saj të Veprimit 2019-2021, i cili është në përgatitje e sipër. 

Strategjia e Energjisë e cila e mbulon periudhën 2017-2026 u zhvillua duke marrë parasysh SKZH si dhe detyrimet që rrjedhin nga MSA-ja. Duke marr në konsideratë sfidat kryesore me të cilat përballet vendi në sektorin e energjisë, strategjia ka përcaktuar pesë objektivat e mëposhtme:  
· Sigurimi i furnizimit të qëndrueshëm, cilësor, të sigurt dhe të besueshëm me energji elektrike me kapacitete të nevojshme për një sistem stabil të operimit të energjisë elektrike; 

· Integrimi në Tregun Rajonal të Energjisë; 

· Rritja e kapaciteteve ekzistuese të sistemeve termike dhe ndërtimi i kapaciteteve të reja; 

· Zhvillimi i infrastrukturës së gazit natyror; 

· Plotësimi i caqeve dhe obligimeve në efiçiencë të energjisë, burime të ripërtërishme të energjisë dhe mbrojtje të mjedisit.  

Për të siguruar zbatimin e Strategjisë, Kosova ka miratuar Planin e Zbatimit të Strategjisë së Energjisë (PZSE) 2018-2020 që përcakton objektiva specifike dhe aktivitete të detajuara që do të ndërmerren nga vendi në një periudhë dyvjeçare duke përfshirë këtu aktivitetet për të siguruar përmbushjen e objektivave dhe detyrimeve lidhur me efiçiencën e energjisë. Objektivat e Strategjisë së Energjisë pasqyrohen edhe në Programin e Qeverisë 2017-2021. 

Në adresimin e sfidave me të cilat ballafaqohet sektori i energjisë, si dhe të detyrimeve që rrjedhin nga Traktati i Komunitetit të Energjisë dhe MSA-ja, gjatë periudhës 2016-2018 Kosova ka bërë një progres të konsiderueshëm në drejtim të krijimit të kornizës adekuate ligjore duke u bërë ndër Palët e para Kontraktuese që transpozoi Direktivën 2017/27/BE. Gjatë kësaj periudhe trevjeçare, Kosova ka miratuar ligjet dhe rregulloret në vijim: 

· Ligji nr. 05/L-101 për Performancën Energjetike në Ndërtesa, i cili transpozon Direktivën 2010/30/BE dhe u miratua më 15.12.2016  

· Rregullore (MEA) nr. 02/18 për Metodologjinë Kombëtare për Kalkulimin e Performancës së Integruar Energjetike të Ndërtesave, miratuar më 07.12.2018

· Rregullore (MEA) nr. 03/18 për Procedurën e Certifikimit të Performancës Energjetike në Ndërtesë, miratuar më 10.12.2018

· Rregullore (MEA) nr. 04/18 për Kërkesat Minimale Të Performancës Energjetike të Ndërtesave, miratuar më13.12.2018

· Rregullore (MEA) nr. 01/2018 për Inspektimin e Sistemeve të Ngrohjes dhe Sistemeve për Kondicionim të Ajrit, miratuar më 16.02.2018
· Ligji nr. 06/L –079 për Efiçiencë të Energjisë, i cili transpozon Direktivën 2012/27/BE dhe u miratua më 07.11.2018. 

· Udhëzimi Administrativ (QRK) nr. 09/ 2017 për Zyrat Komunale të Energjisë
Përveç transpozimit të DEE-së, Ligji i ri për Efiçiencë të Energjisë gjithashtu krijoi bazën ligjore për themelimin e mekanizmit të parë financiar për Efiçiencën e Energjisë, Fondin e Kosovës për Efiçiencë të Energjisë (FKEE). FKEE-ja pritet të luajë një rol të rëndësishëm në financimin e masave të efiçiencës së energjisë në institucionet publike siç janë komunat dhe ministritë. Për më tepër, sa i përket objektivave (trageteve) për vitin 2030, Kosova ka themeluar gjithashtu Grupin Punues për hartimin e Planit të parë Kombëtar të Klimës dhe Energjisë. 

Struktura e PKVEE 2019-2021
PKVEE 2019-2021 është e strukturuar në tre kapituj: Hyrja, Pasqyra e Objektivave Kombëtare të Efiçiencës së Energjisë dhe Kursimeve, si dhe Masat e Politikave për Zbatimin e DEE. Kapitulli i parë ofron një pasqyrë të energjisë dhe faktorëve makroekonomikë të pasuar nga një pasqyrë e kontekstit të politikës kombëtare. Kapitulli i dytë ofron një pasqyrë të objektivave të vitit 2020, kursimeve primare të energjisë dhe kursimeve finale të energjisë. Kapitulli i tretë ofron një pasqyrë të masave të politikave që zbatojnë DEE-në në lidhje me nenet specifike që përshkruajnë situatën aktuale si dhe ofrojnë një plan për zbatimin e mëtejshëm. 

2. Pasqyrë e objektivave kombëtare të energjisë dhe kursimeve të arritura
Kosova ka përcaktuar objektivat indikative kombëtare të efiçiencës së energjisë për vitin 2020 siç kërkohet në nenin 3(1) të DEE-së (neni 3(1) i DEE-së, Shtojca XIV Pjesa 2.1.).
2.1. Pasqyrë e objektivave  kombëtare të efiçiencës së energjisë për vitin 2020 

Kosova si palë kontraktuese e Komunitetit të Energjisë ishte e detyruar të transpozonte Direktivën për EE deri në tetor të vitit 2017. Për shkak të procesit të gjatë legjislativ, Direktiva u transpozua plotësisht në dhjetor të vitit 2018 me miratimin e Ligjit për EE.

Objektivi indikativ kombëtar i Kosovës për efiçiencë të energjisë është vendosur me Ligjin për EE ku parashihet që konsumi final i energjisë nuk duhet të kalojë 1556 ktoe
  në vitin 2020. Objektivi kombëtar i vlerësuar mund të shprehet si konsum primar i energjisë prej 2847 ktoe, bazuar në koeficientin e energjisë primare - 1.83.
.

Objektivi indikativ kombëtar për efiçiencë të energjisë është vendosur në bazë të bilancit afatgjatë të energjisë të Kosovës 2015-2024 që merr parasysh masat e efiçiencës së energjisë (skenari me masat EE). Bilanci afatgjatë i energjisë u përcaktua duke marr parasysh dokumentet kryesore të politikave dhe të të dhënave të tjera që kanë ndikim të drejtpërdrejtë në projeksionet e përdorimit të energjisë, siç janë:

· Rritja ekonomike (rritja e GDP e përdorur për parashikimin e konsumit final të energjisë në vitin 2020 ishte 4.0%);

· - Numri i ekonomive familjare; dhe

· - Konsumi i tre viteve të fundit.

Ai gjithashtu përfshin masat që lidhen me rehabilitimin e sistemit të energjisë elektrike dhe zhvillimin e Termocentralit Kosova e Re të cilat pritet të rezultojnë me zvogëlimin e humbjeve teknike dhe rritjen e efikasitetit të sistemit, duke rritur sasinë e energjisë elektrike për konsumin final të prodhuar nga të njëjtat kapacitete, nga njëra anë, dhe duke siguruar furnizim të qëndrueshëm të energjisë elektrike, nga ana tjetër, duke rritur kështu besueshmërinë e furnizimit. 

Vlerësimet e konsumit të energjisë dhe të konsumit sipas sektorëve në vitin 2020 sigurohen duke përdorur të dhënat e ofruara në bilancin afatgjatë të energjisë në Kosovë 2015-2024.  

Tabela 1. Vlerësimi i shifrave kryesore të prodhimit dhe konsumit kombëtar të energjisë 2020
	Vlerësimi i konsumit të energjisë në vitin 2020
	Njësitë

	Gjithsej konsumi primar i energjisë në vitin 2020
	2847 ktoe

	Inputi për transformimin e energjisë elektrike (gjenerimi i energjisë termike)
	576.88 ktoe

	Prodhimi në transformimin e energjisë elektrike (gjenerimi i energjisë termike) 
	154.11 ktoe

	Inputi i transformimit CHP
	792.14 ktoe

	Outputi i transformimit CHP - termik
	23.54 ktoe

	Outputi i transformimit CHP - elektrik
	277.26 ktoe

	Humbjet gjatë shpërndarjes së energjisë (të gjitha lëndët djegëse)
	96.23 ktoe

	Gjithsej konsumi final i energjisë
	1556.00 ktoe

	Konsumi final i energjisë – Industria
	463.01
 ktoe

	Konsumi final i energjisë - Transporti
	381.97 ktoe 

	Konsumi final i energjisë – Ekonomitë familjare
	565.40 ktoe

	Konsumi final i energjisë - Shërbimet
	145.62 ktoe 


2.2. Caqet shtesë për efiçiencë të energjisë 
Kosova ka vendosur edhe objektivin kombëtar për kursim të energjisë në kursimet finale të energjisë. Caku që synohet të arrihet deri në vitin 2020 është 113.09 ktoe dhe i është bërë e ditur EnCS-së në kuadër të raportit të parë vjetor të dorëzuar sipas DEE-së. Caku i kursimit final të energjisë u përcaktua në bazë të trajektores së kursimeve të energjisë të arritura dhe duke marrë parasysh burimet shtesë financiare në dispozicion për përmirësimin e efiçiencës së energjisë, si dhe zotimet sipas nenit 5 dhe nenit 7 të DEE-së.

Tabela e mëposhtme jep një pasqyrë të aktiviteteve kryesore në sektorin energjetik të Kosovës dhe gjithashtu informata mbi caqet e tjera për efiçencë të energjisë të paraparë me Strategjinë për Energjinë të Kosovës për periudhën 2017 - 2023.  

Tabela 2. Pasqyrë e aktiviteteve kryesore në sektorin energjetik të Kosovës në periudhën 2017 - 2023
	
	2017-2019
	2020-2023

	Kapacitetet e gjenerimit
	TC me linjit ngjashëm me vitin

2016

Kapaciteti i BRE-së të rritet për 65

MW krahasuar me vitin 2016
	TC Kosova A do të çaktivizohet dhe zëvendësohet me TC-në Kosova e RE

Kapaciteti i BRE-së të rritet për 85

MW krahasuar me vitin 2019

	Zvogëlimi i humbjeve të përgjithshme të rrjetit
	Zvogëlim i humbjeve për 4.6% krahasuar me vitin 2016
	Zvogëlim i humbjeve për 6.2% krahasuar me vitin 2019

	Sipërfaqja e ngrohur me sisteme termike
	1.620.539
	1.955.539

	Objektivat për BRE
	23%
	25%

	Objektivat për EE
	9% (92 ktoe)
	Në bazë të caqeve të reja

	Caqet mjedisore
	Të zgjidhen pasojat juridike në objektet afër TC-ve
	Caqet e përcaktuara sipas ECT-së do të arrihen

	Dokument orientues i politikës afatgjatë për dekarbonizim
	Të miratohet
	


Objektivat kombëtare për ndërtesa me shpenzim të energjisë “pothuajse zero”
Përkufizimi i ndërtesave me shpenzim të energjisë “pothuajse zero” (NSHEZ) është i përfshirë në Rregulloren e MMPH-së nr. 04/18 për kërkesat minimale të performancës energjetike. Kosova është në proces të hartimit të planit të saj të parë për NSHEZ, i cili pritet të miratohet gjatë vitit 2019. Caqet e përcaktuara në draft NSHEZ 2019-2021 lidhur me ndërtimin e ndërtesave të reja dhe renovimin e ndërtesave ekzistuese drejt NSHEZ si më poshtë: 
· Që nga data e hyrjes në fuqi të legjislacionit përkatës (pritet: fundi i TM1 2019 - fillimi i TM2 2019) të gjitha ndërtesat e reja publike që aplikojnë për leje ndërtimi duhet të jenë të dizajnuara për të qenë NSHEZ;

· Deri në fund të vitit 2020 do të zbatohen projekte pilote të ndërtesave të reja private sipas standardit NSHEZ: të paktën tre shtëpi që kanë nga një familje, të paktën një ndërtesë me shumë familje, të paktën një ndërtesë zyresh; 

· Deri në fund të vitit 2020 do të zbatohet projekti pilot i rinovimit të së paku një ndërtese publike sipas standardit NSHEZ: ndërtesa e FKEE-së;

· Që nga 1 janari 2021 të gjitha ndërtesat e reja që aplikojnë për leje ndërtimi duhet të jenë të projektuara për të qenë NSHEZ.

Përveç hartimit të Planit për NSHEZ, Kosova gjithashtu planifikon të konvertojë dy ndërtesa ekzistuese në NSHEZ. Kjo do të bëhet përmes zbatimit të masave për Efiçiencë të Energjisë (EE) dhe Energjisë së Ripërtërishme në Parkun e Inovacionit dhe Trajnimit në Prizren (PIT). Këto ndërtesa do të jenë të parat e këtij lloji në Kosovë dhe do të shërbejnë si një shembull se si të shkohet përpara. Projekti është planifikuar të fillojë në vitin 2019.
2.3. Pasqyrë e kursimeve të energjisë primare
Strategjia e Energjisë e Republikës së Kosovës 2017 - 2026 është një dokument themelor dhjetëvjeçar për zhvillimin e sektorit të energjisë. Ajo bazohet në analizën e hollësishme të sektorit të energjisë dhe përcakton pesë objektiva strategjike:

1. Sigurimi i furnizimit të qëndrueshëm, cilësor, të sigurt dhe të besueshëm me energji elektrike me kapacitete të nevojshme për një sistem të qëndrueshëm të operimit të energjisë elektrike; 

2. Integrimi në Tregun Rajonal të Energjisë; 

3. Rritja e kapaciteteve ekzistuese të sistemeve termike dhe ndërtimi i kapaciteteve të reja; 

4. Zhvillimi i infrastrukturës së gazit natyror; 
5. Plotësimi i caqeve dhe obligimeve në efiçiencë të energjisë, burime të ripërtërishme të energjisë dhe mbrojtje të mjedisit.

Për realizimin e objektivave të strategjisë, ekipi i ekspertëve ka kryer analiza të ndryshme të sektorit të energjisë, siç është parashikimi i kërkesës për energji bazuar në parashikimet e zhvillimit ekonomik sipas Strategjisë Kombëtare për Zhvillim 2016-2021 dhe Programit të Reformave Ekonomike, masat për të zvogëluar humbjet teknike dhe komerciale në sistemin e shpërndarjes, ndikimi i zgjerimit të rrjetit termik, përdorimi i burimeve të ripërtërishme të energjisë për ngrohjen sanitare të ujit, masat e efiçiencës së energjisë dhe integrimi i tregut.
Programi i Zbatimit të Strategjisë së Energjisë 2018-2020 është një dokument në të cilin paraqiten aktivitetet e detajuara për zbatimin e masave të parapara në Strategjinë e Energjisë së Republikës së Kosovës 2017-2026. Programi i Zbatimit të Strategjisë së Energjisë 2018-2020 përfshin një listë prej 27 objektivash specifike dhe 97 aktiviteteve që parashihen për t'u ndërmarrë për zhvillimin e sektorit të energjisë deri në vitin 2020. Projektet kyçe që parashihen të zhvilluar përgjatë kësaj periudhe përfshijnë: fillimin e ndërtimit të termocentralit të ri Kosova e Re; fillimin e rehabilitimit të TC Kosova B; krijimin e tregut të përbashkët me Republikën e Shqipërisë si një hap drejt integrimit në tregun e EJL; zgjerimin e rrjetit të ngrohtores së Prishtinës si dhe Gjakovës; ndërmarrjen e masave për zvogëlimin e humbjeve në rrjetin shpërndarës si dhe një sërë projektesh në fushën e efiçiencës së energjisë, burimeve të ripërtërishme të energjisë si dhe në atë të mbrojtjes mjedisore.
Projektet e zbatuara nga KEK-u dhe Termokos-i u përfshinë në raportin e kursimit primar të energjisë të arritur për 2016-2018. Gjithsejtë nga këto investime janë kursyer 51.01 ktoe. Lidhur me projektet 2019-2021 të zbatuara nga këto dy kompani pritet të gjenerojnë kursime në shumën 13.94 ktoe nga të cilat 7.73 ktoe e kursimit primar të energjisë pritet të arrihen deri në fund të vitit 2020.

Operatori i Transmisionit deklaroi se humbjet teknike kanë arritur minimumin e tyre në vitin 2015. Investimet e realizuara nga vitin 2015 e tutje kishin të bënin me rritjen e sigurisë së operimit.

Një shtjellim më i detajuar i masave të efiçencës së energjisë të zbatuara dhe të planifikuara në anën e furnizimit është dhënë në Shtojcën III.
Tabela 3. Përmbledhje e vlerësimeve për kursimet primare dhe përfundimtare të energjisë  

	
	Kursimet primare të energjisë (ktoe)
	Kursimet përfundimtare të energjisë (ktoe) 

	2018 – Të arritura 
	165.09
	62.34

(të grumbulluara)

	2020 – Të parapara
	265.69


	113.09

(të grumbulluara) 

	2021 – Të parapara
	Për tu adresuar në PKEK 2021-2030


Kursimet KEF të arritura deri në vitin 2018 vlerësohen duke përdorur metodat “nga poshtë lart” dhe “nga lart poshtë” (më shumë hollësi në Shtojcën I) dhe kursimet përkatëse të energjisë primare vlerësohen duke përdorur faktorin e konvertimit mesatar 3 vjeçar (2015-2017) KEP/KEF.

Kursimet e parapara KEF dhe KEP vlerësohen duke përdorur metodat “nga poshtë lart” dhe “nga lart poshtë” (më shumë hollësi në shtojcën II dhe III) dhe kursimet përkatëse të energjisë primare vlerësohen duke përdorur faktorin e konvertimit mesatar 3 vjeçar (2015-2017) KEP/KEF.

2.4. Përmbledhje mbi kursimet përfundimtare të energjisë 
Në përputhje me nenin 27(1) të DEE-së, palëve kontraktuese u kërkohet të jenë në përputhje me kërkesat e nenit 4(1) - (4) të ESD-së lidhur me një objektiv të përgjithshëm të kursimeve prej 9% në konsumin fundor deri në vitin 2018. Për Kosovën, objektivi indikativ prej 9% për periudhën kohore 2010-2018 korrespondon me sasinë e kursimeve të energjisë në konsumin fundor prej 91,89 ktoe.
Kosova tashmë ka raportuar mbi zbatimin e dy PKVEE-ve trevjeçare që mbulojnë periudhat kohore 2010-2012 dhe 2013-2015. Raporti mbi zbatimin e PKVEE-së së parë tregoi se Kosova ka përmbushur objektivin afatmesëm prej 3%, ndërsa raporti për periudhën e dytë (2013-2015) tregoi se objektivi i ndërmjetëm i kursimit të energjisë nuk është arritur. Sidoqoftë, duhet theksuar se kursimet e energjisë nuk mund të vlerësohen dhe raportohen siç duhet, jo si rezultat i mungesës së ndërhyrjeve, por kryesisht si rezultat i mosfunksionimit të duhur të PMV-së dhe mungesës së të dhënave statistikore. 
Gjatë përgatitjes së një raporti mbi zbatimin e PKVEE-së së tretë janë bërë përpjekje shtesë për të përmirësuar raportimin mbi kursimet e arritura në energji, veçanërisht në sektorin e ekonomive familjare. Një anketë për furnizuesit e materialeve ndërtimore dhe pajisjet shtëpiake është bërë për të vlerësuar kursimet e arritura në energji duke zbatuar masa të efiçiencës së energjisë në sektorin e ekonomive familjare. GIZ mbështeti një vlerësim për evaluimin e kursimit të energjisë të arritur përmes masave të EE të zbatuara në sektorin e ekonomive familjare, në lidhje me raportimin në kuadrin e PKVEE-së 2016-2018.
Siç është deklaruar në PKVEE-në e tretë, Kosova ka synuar të arrijë objektivin e përgjithshëm prej 9% të kursimit të energjisë ose 91.89 ktoe deri në vitin 2018. Kursimi real i energjisë i arritur deri në fund të 2018 është 62.34 ktoe ose 6.11% e objektivit të vendosur. 
Një shtjellim më i hollësishëm i kursimeve të energjisë është mundësuar duke zbatuar masat EE të përfshira në PKVEE-në e tretë (2016-2018), si dhe në Shtojcën I është paraqitur një përshkrim mbi metodat e përdorura për t'i llogaritur kursimet përfundimtare të energjisë.
Një përmbledhje e kursimeve përfundimtare të energjisë të arritura nën ESD është paraqitur në tabelën më poshtë.

Tabela 4. Përmbledhje e kursimeve përfundimtare të energjisë (ktoe) 
	Sektori
	Totali i planifikuar

2010-2018
	Të raportuara

2010-2012
	Të raportuara

2013-2015
	Të raportuara

2016-2018
	Totali i arritur

2010-2018

	Ekonomi familjare
	30,64
	28,06
	3,42
	15.91
	47.39

	Transport
	12,28
	
	
	0,80
	0,80

	Shërbime*
	24,84
	3,86
	4,71
	3,71
	12,28

	Industri**
	24,15
	
	1,17
	0,70
	1.87

	TOTAL
	91,89
	31,92
	9,30
	21.12
	62.34


	Përqindja (%)(krahasuar me konsumin referencë në ESD)
	9 %
	3,13%
	0,91%
	2,07%
	6,11%


* - përfshinë shërbimet publike
** - përfshinë bujqësinë
3. Masat e politikave që zbatojnë DEE-në
Ligji për Efiçiencë të Energjisë është miratuar nga Parlamenti i Kosovës më 7 nëntor të vitit 2018. Ky ligj transpozon Direktivën për Efiçiencë të Energjisë dhe zbatohet nga të gjitha autoritetet publike dhe sektori privat, duke përfshirë ofruesit e shërbimeve të energjisë, dhe mbulon tërë zinxhirin e energjisë, duke përfshirë burimet primare, prodhimin, ruajtjen, transportin, shpërndarjen, furnizimin dhe konsumin përfundimtar të energjisë.
3.1. Masat horizontale 
Shumica e neneve të Ligjit për Efiçiencën e Energjisë janë në një fazë mjaft të hershme të zbatimit. Është bërë përparim i mirë në zbatimin e neneve 12 dhe 17 - Programet e informimit të konsumatorit dhe trajnimet. MEA ka realizuar fushata promovuese për efiçiencën e energjisë dhe burimet e ripërtritshme të energjisë çdo vit gjatë periudhës 2016-2018 dhe aktivitete të ngjashme janë planifikuar për 2019-2021. Sa i përket nenit 16, trajnerët janë trajnuar për auditimin e energjisë në ndërtesa, ndriçimi publik i rrugëve dhe industri. Kjo do të mundësojë trajnimin e auditorëve të energjisë në 2019 dhe në të ardhmen. Në lidhje me nenin 8, hartimi i Modelit të Regjistrit Kombëtar ka përfunduar dhe puna po vazhdon në lidhje me hartimin e rregulloreve gjegjëse për auditim. Në nenin 18, është bërë një studim mbi vlerësimin e barrierave për zbatimin e projekteve ESCO në Kosovë dhe do të pasohet nga veprime të mëtutjeshme për të hequr barrierat rregullatore dhe jo rregullatore. Sa i përket nenit 9-11, puna është duke vazhduar në hartimin e rregullores për kërkesat minimale për faturimin dhe informacionet për faturimin bazuar në konsumin aktual. Sa i përket neneve 19-20, është themeluar Fondi i Kosovës për Efiçiencë të Energjisë dhe thirrja e parë për aplikime është planifikuar të shpallet në Shtator 2019. Përveç kësaj, puna është duke vazhduar në lidhje me krijimin e sistemeve të menaxhimit të energjisë në komuna dhe institucione të tjera në nivelin qendror. MVP pritet të avancohet me masa të reja. 
Sa i përket nenit 7, puna sapo ka filluar në kuadër të projektit REEP Plus. Informacione më të hollësishme për nenet e lartpërmendura janë dhënë në paragrafët vijues. 
3.1.1. Skema obligative për efiçiencë të energjisë dhe masat alternative të politikave (neni7)

Neni 10 i Ligjit për EE përcakton kursimet kumulative të energjisë që duhen arritur nën SOEE, palët e detyruara, si dhe përshkruan parimet kryesore dhe dispozitat për elaborimin e programit për zbatimin e SOEE si dhe palët/institucionet e përfshira dhe detyrimet e tyre.
Shuma e përgjithshme e kursimeve të energjisë që do të kërkohet gjatë periudhës detyruese
Sipas nenit 10(4), AKEE përcakton kursimet kumulative të energjisë. Gjatë llogaritjes së kursimeve kumulative të energjisë, janë përdorur vlerat e përqindjes prej 0,5% për vitet 2017 dhe 2018 dhe 0,7% për vitet 2019 dhe 2020, siç lejohet nga DEE.
Shuma kumulative e kursimeve të energjisë deri në vitin 2020 është 51,2 ktoe, që rrjedh nga kursimet e pritura në vitet 2017 dhe 2018 në vlerë prej 4,6 ktoe në vit dhe kursimet në vitet 2019 dhe 2020 prej 6,4 ktoe në vit. 

Përshkrimi i mekanizmit zbatues për nenin 7 
Ligji për EE parasheh që caku i SOEE-së të arrihet me kombinimin e zbatimit të masave alternative dhe duke imponuar SOEE-në ndaj palëve të detyruara. Ligji për EE po ashtu përcakton që MEA të krijojë SOEE-në me qëllim që ta arrijë cakun kumulativ të kursimit të energjisë. 
Neni 10(2) radhit palët e detyruara - operatorët e sistemit të energjisë elektrike dhe/ose energjisë termike ose kompanitë e shitjes me pakicë të energjisë dhe/ose shpërndarësit e lëndëve djegëse të lëngëta të energjisë tek shitësit me pakicë dhe/ose furnizimin e drejtpërdrejtë të lëndëve djegëse për konsumatorët përfundimtarë që veprojnë në Kosovë. Qeveria përcakton se kush kontribuon në arritjen e caqeve të detyrimeve të efiçiencës së energjisë.

Neni 10(6) i Ligjit për EE parasheh një listë të masave alternative të politikave, duke përfshirë masa të tilla potenciale si taksat e energjisë ose CO2 që ndikojnë në zvogëlimin e konsumit të energjisë nga përdorimi përfundimtar, skemat dhe instrumentet e financimit ose stimujt fiskalë që çojnë në zbatimin e teknologjisë ose teknikave efiçiente të energjisë dhe që ndikojnë në zvogëlimin e konsumit të energjisë nga përdorimi përfundimtar. 
Për momentin nuk është marrë asnjë vendim lidhur me mekanizmin e zbatimit të SOEE-së. Sipas nenit 10(6) të Ligjit për EE, AKEE i propozon masat e politikave, ndërsa MEA, në bashkëpunim të ngushtë me Ministrinë e Financave dhe Ministrinë e Tregtisë dhe Industrisë, ia dorëzon listën e masave qeverisë për miratim. 
Sipas nenit 10 (10) dhe (11): 
· AKEE do të zhvillojë një plan tre (3) vjeçar të zbatimit të SOEE-së dhe ia dorëzon atë MEA-së. Plani mund të rishikohet çdo vit sipas nevojës. AKEE do të administrojë SOEE-në, do të vendos sistem kontrolli, raportimi, matjeje dhe verifikimi dhe do te raportojë në MEA. 
· MEA, në bashkëpunim me Ministrinë e Financave dhe Ministrinë e Tregtisë dhe Industrisë do të jetë përgjegjëse për funksionimin e duhur të SOEE-së. 
Neni 10(12) përcakton që qeveria miraton legjislacionin sekondar që përcakton të paktën: 

· përqindjen e cakut kumulativ që do të arrihet përmes masave alternative dhe përqindjes që do të alokohet për palët e detyruara;

· listën e palëve të detyruara së bashku me cakun kumulativ të alokuar për çdo palë të detyruar; 

· përzgjedhja e palëve të detyruara do të bazohet në kritere transparente dhe jo-diskriminuese duke përfshirë vëllimin e energjisë së trajtuar nga të gjitha palët e detyruara; 

· detyrimet e palëve të detyruara në lidhje me raportimin dhe lehtësimin e kontrollit, matjes dhe verifikimit nga AKEE; 

· procedurat sipas të cilave një palë e detyruar mund të blejë pjesërisht ose plotësisht detyrimin e saj duke transferuar tek FKEE shumën korresponduese me një normë të sheshtë për Ktoe të përcaktuar nga Qeveria; 

· mënyrën e kontrollit, matjes, verifikimit dhe raportimit nga AKEE; 

· veprimet dhe procedurat që do të ndërmerren nga Ministritë përgjegjëse për të siguruar se Palët e Detyruara kompensojnë FKEE për kursimet e paarritura të energjisë.
MEA ka lidhur një marrëveshje me REEP Plus për zhvillimin e qasjes së politikave për nenin 7 të DEE-së. Pritet që studimet e historikut të finalizohen deri në fund të vitit 2019. 
Planifikohet që përpunimi i mëtejshëm i legjislacionit dytësor përkatës do të bëhet në TM1-2020 dhe do të miratohet nga Qeveria në TM2-2020. 
3.1.2. Auditimet e energjisë dhe sistemet e menaxhimit (neni 8) 

Neni 11 (2) dhe (3) i Ligjit për EE parasheh që ndërmarrjet që nuk janë NVM t'i nënshtrohen një auditimi të energjisë të realizuar në mënyrë të pavarur dhe me kosto efektive nga auditori i regjistruar i energjisë ose ekipi i auditorëve, sipas nevojës, deri më 5 nëntor 2018 dhe së paku çdo tri (3) vjet nga data e auditimit paraprak të energjisë. Ndërmarrjet e lartpërmendura inkurajohen që të krijojnë një sistem të menaxhimit të energjisë dhe/ose mjedisit të certifikuar nga një organ i pavarur sipas standardeve përkatëse evropiane ose ndërkombëtare. Në këtë rast, këto ndërmarrje përjashtohen nga kërkesa për të kryer një auditim të energjisë. 
MEA-ja nëpërmjet legjislacionit sekondar, publikon listën e ndërmarrjeve të lartpërmendura dhe përcakton kërkesat minimale për t'u përmbushur nga këto ndërmarrje në lidhje me procedurat e menaxhimit të energjisë dhe kërkesat e raportimit. Lista azhurnohet çdo vit para datës 31 maj. 
Sipas nenit 11(1), AKEE-ja zhvillon programe për të ofruar informata mbi përfitimet e menaxhimit të energjisë dhe për të inkurajuar NVM-të që t'i nënshtrohen auditimeve të energjisë dhe më pas t'i zbatojnë rekomandimet nga ato auditime.

Neni 11(6) parasheh që auditimet e energjisë mund të jenë të pavarura ose të jenë pjesë e një auditimi më të gjerë mjedisor dhe, kur është e mundur, auditimi i energjisë përfshin si pjesë të veçantë vlerësimin e fizibilitetit teknik dhe ekonomik të lidhjes me një rrjet ekzistues ose të planifikuar të ftohjes ose ngrohjes qendrore.

Neni 12(2) parasheh që AKEE është përgjegjëse për menaxhimin e të gjithë skemës së auditimit të energjisë që do të përcaktohet nëpërmjet legjislacionit sekondar për auditorët e energjisë dhe auditimin e energjisë të miratuar nga ministri, dhe do të rregullojë të paktën:  
· kërkesat e trajnimit për kualifikim dhe/ose certifikim ose akreditim të auditorëve të energjisë, duke përfshirë kërkesat dhe mënyrën e mbajtjes së provimeve përfundimtare; 

· metodën dhe procedurat për krijimin dhe mirëmbajtjen e një regjistri elektronik të auditimeve të energjisë dhe auditorëve të energjisë; 

· kërkesat dhe procedurat për regjistrimin e auditorëve të kualifikuar të energjisë në regjistrin elektronik të AKEE-së; 

· kodin e mirësjelljes së auditorëve të energjisë; 

· detyrimet e auditorëve lidhur me raportimin në AKEE; 

· metodat dhe procedurat për kontrollin e cilësisë së raporteve të auditimit të energjisë dhe auditorëve të energjisë, bazuar në kontrollin e një mostre të raporteve të auditimit të energjisë që ata e realizojnë; 

· arsyet dhe procedurat për heqjen nga regjistri i auditorëve për shkak të performancës së dobët dhe/ose shkeljes së kodit të mirësjelljes;

Neni 12(4) parasheh që me qëllim të garantimit të cilësisë së lartë të auditimeve të energjisë dhe sistemeve të menaxhimit të energjisë, MEA përcakton kritere minimale transparente dhe jo-diskriminuese për auditime të energjisë në bazë të legjislacionit dytësor mbi modelet, udhëzuesit dhe dokumentet tjera të lëshuara nga AKEE si dhe kërkesat specifike që mund të lëshohen nga institucionet që financojnë/mbështesin investimet përkatëse të efiçiencës së energjisë.

Gjatë viteve 2016-2018 janë kryer rreth 140 auditime të energjisë në kuadër të PEEEERK. Për më tepër, Rregullorja për sistemin e profesionistëve të efiçencës së energjisë dhe kriteret minimale të auditimit të energjisë është në përfundim e sipër nga Departamenti Ligjor i MEA-së.
Për t'i përmbushur detyrimet e lartpërmendura, hapat e mëtejshëm që duhen ndërmarrë nga institucionet kryesore të përfshira janë pasqyruar në Planin e Veprimit për zbatimin e detyrimeve të nenit 8 të DEE-së. 
Plani i veprimit për zbatimin e detyrimeve të nenit 8 të DEE-së
	Aktiviteti 
	Pala përgjegjëse
	Afati kohor 
	Komente 



	Auditimet e energjisë në ndërmarrjet e mëdha 


	Lista e ndërmarrjeve të mëdha që i nënshtrohen një auditimi të detyrueshëm të energjisë duhet të publikohet   
	MEA
	TM3-2019
	Rregullorja gjegjëse është në përfundim e sipër nga Departamenti Ligjor i MEA-së.

	Rregullorja për kriteret minimale për auditimet e energjisë, përfshirë ato të realizuara si pjesë e sistemeve të menaxhimit të energjisë:

· Rregullorja gjegjëse është në përfundim e sipër nga Departamenti Ligjor i MEA-së.

· Planifikohet të nënshkruhet nga Ministri, MEA.
	MEA
	TM3-2018

TM4-2019 
	Projekt i financuar nga BE ka siguruar draftin 

(pjesë e lidhur me EnMS)



	Programi për informim rreth përfitimeve të menaxhimit të energjisë dhe inkurajim të NVM-ve duhet t'i nënshtrohet auditimeve të energjisë
	AKEE
	
	

	Skema e plotë e auditimit të energjisë 


	Rregullorja për kriteret minimale për auditimet e energjisë, përfshirë ato të realizuara si pjesë e sistemeve të menaxhimit të energjisë: 
· Rregullorja gjegjëse është në përfundim e sipër nga Departamenti Ligjor i MEA-së.

· Planifikohet të nënshkruhet nga Ministri, MEA
	MEA
	TM2-2019

TM4-2019
	Mbështetje nga GIZ-i (pjesë e lidhur me auditmit e energjisë)

	· Rregullorja për sistemin e profesionistëve të efiçencës së energjisë dhe Rregullorja për kriteret minimale për auditimet e energjisë është në përfundim e sipër nga Departamenti Ligjor i MEA-së. 
· Planifikohet të miratohet nga Qeveria
	MEA
	TM2-2019

TM4-2019
	Mbështetje nga GIZ-i

	Hartimi i Modelit të Regjistrit Kombëtar - Baza e të dhënave për: 
· Regjistrin e certifikatave të performancës

· Regjistrin e raporteve të inspektimit për sistemet e ngrohjes dhe ftohjes

· Listën e auditorëve të energjisë, vlerësuesve dhe ekspertëve të pavarur.

· Listën e kontrollit të pavarur të cilësisë   
	MEA
	Operacionale

TM3-2019
	Projekt i financuar nga BE-ja

	Regjistri elektronik i auditorëve të energjisë dhe auditimeve operacionale të energjisë 
	AKEE
	Operacionale 

TM3-2019
	Projekt i financuar nga BE-ja


3.1.3. Matja dhe faturimi (nenet  9-11) 
Neni 16(1) i Ligjit për EE parasheh që konsumi i konsumatorëve fundorë që përdorin energji elektrike, gaz natyror ose energji termike matet me njehsorë individualë që reflektojnë saktë konsumin aktual të energjisë dhe japin informata mbi kohën aktuale të përdorimit, për aq sa është teknikisht e realizueshme, financiarisht e arsyeshme dhe proporcionale me kursimet e energjisë. Neni i lartpërmendur po ashtu përshkruan rastet në të cilat njehsorët e tillë gjithmonë do të instalohen me çmime konkurruese, kur: 

· matësi ekzistues zëvendësohet; 

· bëhet një lidhje e re në një ndërtesë të re ose në ndërtesë që i nënshtrohet rinovimit madhor siç përcaktohet në Ligjin për Performancën e Energjisë në Ndërtesa.

Sipas nenit 47 (1.7) MEA-ja  shtjellon Rregulloren për kërkesat minimale për faturimin dhe informacionin e faturimit bazuar në konsumin aktual. 
Për të përmbushur detyrimet e lartpërmendura, hapat e mëtejshëm që duhet të ndërmerren nga institucionet kryesore të përfshira janë pasqyruar në Planin e Veprimit për zbatimin e detyrimeve të neneve 9-11 të DEE.

Plani i veprimit për zbatimin e detyrimeve nga nenet 9-11 të DEE 
	Aktiviteti
	Pala përgjegjëse
	Afati kohor
	Komentet



	Rregullore për kërkesat minimale për faturimin dhe informacionin e faturimit

bazuar në konsumin aktual:
· e hartuar dhe e dorëzuar në MEA
· Rregullorja është në përfundim e sipër nga Departamenti Ligjor i MEA-së. 
· Planifikohet të nënshkruhet nga Ministri, MEA
	MED
	TM3-2018
TM3-2019

TM4-2019 
	Projekt i financuar nga BE-ja 


3.1.4. Programet e informimit të konsumatorit dhe trajnimet (nenet 12, 17).

Neni 14 (1) i Ligjit për EE-në përcakton se AKEE do të marrë veprime të duhura për të promovuar dhe lehtësuar përdorimin efiçient të energjisë nga konsumatorë të vegjël të energjisë, përfshirë konsumatorët familjarë.

MEA-ja ka zbatuar fushata promovuese për efiçiencën e energjisë dhe për burimet e energjisë së ripërtërishme gjatë viteve 2016-2018. Këto fushata promovuese kanë për qëllim vetëdijesimin e të gjitha kategorive të konsumatorëve të energjisë, duke reflektuar rëndësinë e përdorimit të masave për kursimin e energjisë, si dhe përdorimin e burimeve të ripërtërishme të energjisë. Fushatat përfshiu vendosjen e billbordëve si dhe transmetimin e reklamave promovuese në monitorët LED në qytete të ndryshme të Kosovës dhe në zona të ndryshme në varësi të sektorit të synuar. Në vitin 2016 fushata u përqendrua në sektorin e industrisë duke theksuar rëndësinë e masave të efiçencës së energjisë, si dhe burimet e ripërtritshme të energjisë në këtë sektor. Në vitin 2017 përqendrimi ishte në rëndësinë e masave të EE-së dhe BRE-ve në sektorin e shërbimeve (publike dhe private), ndërsa në vitin 2018, fokusi ishte në sektorin e transportit (publik dhe privat).
Aktivitete të ngjashme janë planifikuar edhe për 2019-2021. Në vitin 2019 fushata do të përqendrohet në të gjithë sektorët bashkë dhe do të synojë rritjen e vetëdijesimit për rëndësinë e EE-së dhe BRE-ve. Aktivitetet kryesore do të përfshijnë billborde, transmetime, broshura, si dhe debate televizive. Në vitin 2020 dhe 2021 fokusi do të jetë në sektorin e banimit dhe industrisë.
3.1.5. Disponueshmëria e skemave të kualifikimit, akreditimit dhe certifikimit (neni 16)
Neni 13 i Ligjit për EE-në, parasheh se AKEE-ja mund të miratojë dhe të përkufizojë masa që nxisin disponueshmërinë e skemave të certifikimit për Sistemet e menaxhimit të energjisë. Mund të promovohen skema të tjera të kualifikimit, akreditimit dhe certifikimit, duke përfshirë trajnimet për ofruesit e shërbimeve, menaxherët e energjisë, instaluesit e elementeve të ndërtimit të energjisë dhe aktorët e tjerë të tregut të energjisë për t’i rritur kapacitetet, vënë në dispozicion shërbime të besueshme për konsumatorët dhe për të kontribuar në përmbushjen e objektivave kombëtare të efiçiencës së energjisë. 

Masat e lartpërmendura bëhen të disponueshme për publikun, duke përfshirë masat e duhura për rritjen e vetëdijesimit.

Projekti GIZ KEEP ka mbështetur trajnimin e trajnerëve për auditimet e energjisë në ndërtesa (24 trajnerë të trajnuar) dhe ndriçimin publik të rrugëve (7 trajnerë të trajnuar; të njëjtët trainerë janë përfshirë në numrin 24 më lart) në periudhën 22.10.2018 – 09.11.2018, dhe trajnimi i trajnerëve në industri (13 trajnerë të trajnuar) në periudhën 26.11.2018 – 14.12.2018. Trajnimi i auditorëve të energjisë, i mbështetur nga GIZ KEEP planifikohet të bëhet më së voni deri në dhjetor të vitit 2019. 

GIZ KEEP gjithashtu ka mbështetur hartimin e Rregullores për sistemin e profesionistëve të efiçencës së energjisë si dhe kriteret minimale për auditimin e energjisë janë në përfundim e sipër nga Departamenti Ligjor i MEA-së. Për më tepër, kjo Rregullore do të specifikojë proceset e mëposhtme:

· procedurat për përzgjedhjen e Institucionit trajnues për trajnimin e profesionistëve të efiçencës së energjisë;

· programin e trajnimit dhe proceset përkatëse;

· kriteret e aplikimit dhe përzgjedhjes;

· administrimin e regjistrit kombëtar.

· Certifikimin, licencimin, kodin e mirësjelljes. 
Për të përmbushur detyrimet e lartpërmendura, hapat e mëtejshëm që duhet të ndërmerren nga institucionet kryesore të përfshira janë pasqyruar në Planin e Veprimit për zbatimin e detyrimeve të nenit 16 të DEE-së.

Plani i veprimit për zbatimin e detyrimeve të Nenit 16 të DEE-së 
	

Aktiviteti
	Pala përgjegjëse
	Afati kohor
	Komente

	Rregullorja për sistemin e profesionistëve të efiçencës së energjisë dhe për kriteret minimale për auditimet e energjisë 
· Rregullorja është në përfundim e sipër nga Departamenti Ligjor i MEA-së. 
· Planifikohet të miratohet nga Qeveria 
	MEA
	TM2-2019

TM3-2019

TM4-2019
	Mbështetje nga GIZ-i

	Programi trajnimi për kualifikimin dhe certifikimin e profesionistëve të efiçencës së energjisë
	MEA-AKEE
	TM4-2019
	Mbështetje nga GIZ-i

	Kodi i Praktikës për Auditimet e Energjisë, Certifikatat e Performancës së Energjisë dhe Inspektimi i Sistemeve HVAC
	MEA-AKEE
	TM3 2019
	Mbështetje nga GIZ-i 

Përfshirë brenda Rregullores.

	Trajnimi i vlerësuesve të energjisë për përdorim të programit softuerik 

iSBMXK 
	MEA
	TM3-2019


	Projekt i financuar nga BE-ja 


3.1.6. Shërbimet e energjisë (Neni 18)

Neni 15 (3) i Ligjit parasheh që AKEE-ja të publikojë në faqen e saj të internetit: 
· praktikat më të mira për kontraktimin e performancës së energjisë, udhëzimet, kontratat model përfshirë klauzolat që duhet të përfshihen në ato kontrata për të garantuar kursimet e energjisë dhe të drejtat e konsumatorëve fundorë;

· listën e ofruesve të regjistruar të shërbimeve të energjisë, që duhet të përditësohet rregullisht;

· çdo instrument financiar në dispozicion, stimulimet, grantet dhe kreditë për të mbështetur projektet e shërbimit të efiçiencës së energjisë.
Neni 15 (5) i Ligjit për EE përcakton që MEA-ja, e mbështetur nga AKEE-ja, do të identifikojë barrierat rregullative dhe jo-rregullative që pengojnë kontraktimin e performancës së energjisë dhe modeleve të tjera të shërbimeve të efiçiencës së energjisë, si për sektorin publik ashtu dhe atë privat. MEA-ja do t’i propozojë Qeverisë miratimin e nevojshëm të akteve nënligjore me qëllim të heqjes së këtyre barrierave dhe të mundësojë kontraktimin e performancës së energjisë, si në sektorin privat ashtu edhe në atë publik. 
REEP + ka mbështetur një studim mbi vlerësimin e pengesave për zbatimin e projekteve të ESCO në Kosovë, dhe tani duhet të pasohet me ndryshimet përkatëse në aktet ligjore. Studimi i cili është ende draft, ka identifikuar pengesat e mëposhtme: 
Mangësitë organizative: 
· Mungesa e modeleve statutore për performancën e energjisë dhe kontraktimi i furnizimit me energji

· Mungesa e kapaciteteve dhe koordinimit në sektorin publik

· Nevoja për të përmirësuar juridiksionin e shumëfishtë për një aprovim të vetëm të projektit
Mangësitë e fleksibilitetit:
· Nevoja për identifikimin e elementeve të detyrueshme dhe fleksibile në modelet e ESCO

· Nevoja për sqarimin e fushëveprimit të marrëveshjeve të mundshme të ESCO

· Nevoja për sqarimin e metodës së përcaktimit të vlerës së projektit
Mangësitë e atraktivitetit tregtar/qëndrueshmërisë ekonomike: 
· Nevoja për të qartësuar/rishikuar Ligjin e sistemit të buxhetit në lidhje me buxhetimin shumëvjeçar

· Nevoja për të sqaruar trajtimin e granteve 

· Nevoja për fleksibilitet për kohën e transferimit të pronësisë nga partner privat në publik

· Nevoja për të qartësuar kohën e pagesave të TVSH-së
Detyra është caktuar si detyrë prioritare për MEA-në, si dhe ministritë përkatëse dhe Operatorët e Energjisë për vitin 2019 në programin zbatues të Strategjisë së Energjisë 2018-2020.
Për të përmbushur detyrimet e lartpërmendura, hapat e mëtejshëm që duhet ndërmarrë nga institucionet kryesore të përfshira janë pasqyruar në Planin e Veprimit për zbatimin e detyrimeve të Nenit 18 të DEE-së.

Plani i veprimit për zbatimin e detyrimeve të Nenit 18 të DEE-së 
	Aktiviteti
	Pala përgjegjëse
	Afati kohor
	Komente

	Studimi mbi pengesat kryesore për projektet e ESCO-së në Kosovë
	MEA
	2018
	Mbështetur nga REEP Plus

	Në Nenin 15 (3) informatat e renditura publikohen në faqen e internetit 
	AKEE
	TM3-2019
	

	Vlerësimi i pengesave rregullative dhe jo-rregullative 
	MEA/AKEE
	TM3-2019 
	

	Legjislacioni dytësor përpunohet dhe dorëzohet për miratim në Qeveri
	MEA
	TM4-2019
	


3.1.7. Masat e tjera të efiçiencës së energjisë të një natyre horizontale (Neni 19 dhe 20)
1. Analiza e pengesave për pengesat rregullative dhe jo-rregullative të EE-së për efiçiencën e energjisë 
Nëntë (9) shoqatat e pronarëve të shtëpive (PSH) janë themeluar me mbështetjen e projektit KEEREP. Përveç kësaj, janë kryer 9 auditime të detajuara të energjisë dhe 5 dizanjime teknike. Kjo i mundëson PSH-ve të aplikojnë për bankat ose skemat e granteve për zbatimin e masave të efiçiencës së energjisë në ndërtesat me shumë apartamente. 
2. Themelimi i Fondit Kombëtar për Efiçiencë të Energjisë në Kosovë (Neni 20 i DEE-së) 
Fondi i Kosovës për Efiçiencë të Energjisë themelohet me Ligjin për EE si entitet i pavarur, autonom dhe i qëndrueshëm, për të mundësuar që Qeveria e Kosovës të arrijë objektivat politike të saj për efiçiencën e energjisë përmes promovimit, mbështetjes dhe/ose zbatimit të masave të efiçiencës së energjisë si dhe tërheqjes dhe menaxhimit të burimeve financiare për të financuar dhe zbatuar projektet e investimeve në fushën e EE-së në mënyrë të qëndrueshme.  

Fondi i Kosovës për Efiçiencë të Energjisë (FKEE) themelohet me këtë ligj si subjekt i pavarur, autonom, dhe i qëndrueshëm juridik në shërbim të interesit publik, me personalitet të plotë juridik dhe identitet ligjor që është i veçantë dhe i dallueshëm nga Bordi i Drejtorëve i FKEE-së. KAPITULLI VII i Ligjit për EE përshkruan parimet kryesore të veprimtarisë së tij.

Për të siguruar qëndrueshmëri, FKEE-ja do të funksionojë si mekanizëm qarkullues.  Megjithatë, FKEE-ja do të mbajë paralelisht një komponent jo qarkullues për të ofruar grante, garanci të pjesshme dhe instrumente tjera financiare të paripërtëritshme, që mund të shfrytëzohen edhe për kthim të fondeve që FKEE-së i ofrohen nga institucionet financuese me kushte kthimi. Instrumentet financiare dhe marrëveshjet e ndërlidhura mund të përfshijnë, mes tjerash:

· Marrëveshjet për Shërbime Energjetike për projekte që do të zbatohen në tërësi përmes fondit në Subjektet Publike,

· llojet e tjera të marrëveshjeve, të kombinuara ose jo me grante për projektet që do të financohen nga FKEE-ja për konsumator të kualifikuar rezidentë dhe mundësisht përfitues të tjerë,

· Instrumentet e tjera të financimit dhe marrëveshjet që synojnë konsumatorët e sektorit publik dhe/apo privat të energjisë për mbështetje dhe/apo zbatim të masave të EE të caktuara për FKEE për të arkivuar caqet e efiçiencës së energjisë të përcaktuara me ligjin për efiçiencën e energjisë.

Burimet e financimit të FKEE-së përfshijnë: 
· kapitali fillestar i Fondit që mundëson themelimin dhe vitet e para të veprimit deri në kohën që Fondi arrin vetë-qëndrueshmëri të plotë. Kapitali fillestar mund të përdoret për të mbuluar shpenzimet e operimit dhe do të ruhet në kuadër të Ministrisë përgjegjëse për financa. Kapitali fillestar mund të sigurohet ose nga Buxheti i Shtetit ose ndihma e donatorëve ose nga kombinimi i të dy burimeve,

· kontributet e kapitalit nga Qeveria e Kosovës apo donatorët në formë granti apo subvencioni,

· kontributet përmes mjeteve jo monetare nga Qeveria e Kosovës, siç janë ofrimi i zyrave apo të ngjashme,

· kapitali qarkullues i investuar në formë të Marrëveshjes për Kursim të Energjisë/MKE apo produkteve tjera,

· të hyrat nga investimet në formë të gjobave, pagesave dhe interesit,

· të hyrat nga interesi i kapitalit dhe aseteve të deponuara,

· kontributet kapitale që dalin nga burime të tjera të përcaktuara me dispozitat e këtij ligji, siç është Skema obligative e Efiçiencës së Energjisë,

· Huamarrjet. 
Planifikohet që FKEE-ja të jetë e plotësuar me staf dhe të jetë funksionale nga mesi i vitit 2019.  
3. Masat shtesë horizontale – Versioni i avancuar i MVP-së
Takimet me akterë të ndryshëm të mbajtur gjatë procesit të hartimit të PKVEE-së së 4-të rikonfirmuan përsëri se sistemi aktual i grumbullimit të të dhënave nuk po funksionon siç duhet. Shumë akterë që ofrojnë financim/mbështetje për zbatimin e projekteve që nuk janë drejtpërsëdrejti shënjestër e kursimeve të energjisë, por që i prekin ato tërthorazi nuk janë të vetëdijshëm për detyrimin për të raportuar për kursimet e arritura të energjisë.

 

Në të njëjtën kohë, shumë akterë shprehën gatishmërinë që të integrojnë një parametër të tillë të monitorimit, por kjo duhet të bëhet në fillim të hartimit të skemës mbështetëse. Përndryshe, do të duhej shumë kohë dhe shume burime njerëzore për t'u kthyer dhe për të bërë analiza rast pas rasti.

 

Projekti GIZ KEEP po mbështet 13 komuna (Prishtinën, Prizrenin, Podujevën, Gjakovën, Mitrovicën e Jugut, Drenasin, Rahovecin, Kllokotin, Parteshin, Vitinë, Shtimen, Klinën dhe Istogun) në themelimin e Sistemit Komunal për Menaxhim të Energjisë. Për të mbështetur të gjitha 13 komunat,  GIZ KEEP ka angazhuar konsulencë dhe mbështetja konsiston në: 
· Inventarizimin e të gjitha ndërtesave komunale publike me mbledhjen e të dhënave të detajuara për secilën ndërtesë në pronësi komunale (sipërfaqet dhe gjendja e secilit element të mbështjellësit të ndërtesës, sistemet e ngrohjes dhe ftohjes në ndërtesa, si dhe sistemi i ndriçimit) dhe të dhënave për gjendjen aktuale të ndriçimit publik të rrugëve: Këto të dhëna duhet të mblidhen në bazë të pyetësorëve të përshtatshëm për mjetin e TI-së për menaxhimin e energjisë. 

· Mbledhjen e të dhënave të konsumit të energjisë për çdo ndërtesë në pronësi komunale (të dhënat për konsumin e energjisë së ngrohjes, të dhënat për konsumin e energjisë elektrike dhe të dhënat për konsumin e ujit).

· Mbledhjen e të dhënave të konsumit të energjisë elektrike për ndriçimin e rrugëve publike.

· Sigurimin dhe instalimin e instrumentit të TI-së për Menaxhimin e Energjisë në nivel komunal - ENMASOFT.

· Trajnimin e zyrtarëve komunal për përdorimin e ENMASOFT. 

· Trajnimin e stafit menaxhues dhe teknik për temën e menaxhimit të energjisë në nivel komunal dhe planifikimit të energjisë 

· Ofrimi i trajnimit në punë për stafin komunal për futjen e të dhënave të mbledhura për ndërtesën në pronësi komunale dhe ndriçimin e rrugëve publike në ENMASOFT për Menaxhimin e Energjisë në nivel komunal.

· Përpunimi i të dhënave dhe hartimi i PVKEE-së (Plani i Veprimit Komunal për Efiçiencë të Energjisë).

Mjeti i TI-së për menaxhimin e energjisë në nivel komunal ENMASOFT është siguruar nga GIZ KEEP me miratimin e FKEE-së në vitin 2017, bazuar në përvojat e GIZ në Bosnje dhe Hercegovinë (BiH) pas vizitës studimore në BiH në vitin 2017 të delegacionit të përbërë nga zyrtarë të FKEE-së, MEA-së, GIZ KEEP, Asociacionit të Komunave të Kosovës dhe Komisionit për EE të Kolegjiumit të Shërbimeve Publike.  
Aktivitetet e realizuara deri tani:
· Instalimi i ENMASOFT-it: versioni i testimit të ENMASOFT është instaluar dhe funksionalizuar në 13 komunat e lartpërmendura dhe FKEE. Nga bashkëpunimi me projektin e BE-së, GIZ KEEP ka instaluar ENMASOFT-in në 36 nga gjithsejtë 38 komuna. Në 2 komunat e mbetura ENMASOFT nuk është instaluar për shkak të arsyeve politike.
· Ngritja e kapaciteteve të komunave në lidhje me menaxhimin e energjisë në nivel komunal dhe planifikimin e energjisë: në bashkëpunim me AKK-në, GIZ KEEP ka ofruar trajnimin tre ditor për të gjitha komunat e Kosovës në prill dhe shtator të vitit 2018.

· Trajnimi për përdorimin e ENMASOFT-it: trajnimi i parë 3 ditor për AKEE, për disa ministri dhe 6 komuna është realizuar në janar 2018 nga GIZ-KEEP, trajnimi i dytë 3 ditor për 7 komuna dhe për stafin e ri të AKEE-së u organizua në tetor 2018, ndërsa trajnimi 3 ditor i tretë dhe i katërt iu është siguruar pjesës tjetër të 25 komunave nga GIZ KEEP në bashkëpunim me projektin e financuar nga BE të zbatuar nga konsorciumi i udhëhequr nga GFA, trajnimet janë mbajtur në qershor dhe korrik 2019. 
· Grumbullimi i të dhënave është bërë për Prizrenin, Drenasin, Podujevën, Mitrovicën e Jugut, Prishtinën, Gjakovën, Shtimen, Parteshin, Vitinë, Rahovecin, Kllokotin, Istogun dhe Klinën. Të dhënat e grumbulluara futen nga komunat në ENMASOFT nga gjashtë komunat e para, Prizreni, Drenasi, Podujeva, Mitrovica e Jugut, Prishtina, Gjakova me mbështetjen e trajnimit në punë nga GIZ KEEP. Për 7 komunat e tjera (Rahovec, Kllokot, Partesh, Viti, Shtime, Klinë dhe Istog) trajnimi në vendin e punës nga GIZ-KEEP për futjen e të dhënave në programin softuerik është në proces të finalizimit. 

Trajnimi i TT për përdorimin e MVP-së si dhe përmirësimi i MVP-së me masa të reja do të ofrohet nga ORF-ja për EE e GIZ-it gjatë vitit 2019. Trajnimi për ministritë dhe komunat do të mbahet dhe mbështetet nga GIZ KEEP.

Plani i veprimit për përmirësimin e procesit të M&V 

	Aktiviteti
	Pala përgjegjëse
	Afati kohor
	Komente



	Udhëzim Administrativ për përmbajtjen e energjisë së lëndëve djegëse të përcaktuara për përdorim fundor:

· UA është duke u finalizuar nga Departamenti Ligjor i MEA-së

·  planifikohet të nënshkruhet nga Ministri, MEA
	MEA
	TM3-2018

TM4-2019
	Projekti i financuar nga BE,

Ka siguruar projekt rregulloren 

	Udhëzim Administrativ për metodat dhe parimet e përbashkëta për llogaritjen e ndikimit të efiçiencës së energjisë:

· UA është duke u finalizuar nga Departamenti Ligjor i MEA-së
· planifikohet të nënshkruhet nga Ministri, MZHE
	MEA
	TM3-2018

TM4-2019
	Projekti i financuar nga BE,

Ka siguruar projekt rregulloren

	Udhëzime për kornizën e përgjithshme për raportimin e përparimit të arritur në

· Planin Kombëtar të Veprimit për Efiçiencën e Energjisë: Të përfundohet procesi i hartimit 

· planifikohet të nënshkruhet nga Ministri, MEA
	MEA
	TM3-2019 

TM4 2019
	


3.2. Masat e efiçiencës së energjisë në ndërtesa

Potenciali mjaft i madh për zbatimin e masave të EE, që përfshin rritjen e kursimeve të energjisë, përmirësimin e cilësisë së jetës për qytetarët, krijimin e vendeve të reja të punës dhe zhvillimin e bizneseve lokale në fushën e EE-së, është tregues i rëndësisë së ekzistencës së një strategjie që fokusohet mbi planifikimin strategjik dhe investues në sektorin e ndërtimit.
Puna për hartimin e strategjisë për mobilizimin e investimeve në rinovimin e ndërtesave të banimit dhe atyre afariste, si publike ashtu dhe private ka filluar në kuadër të projektit REEP Plus. Sa i përket zbatimit të EPBD, janë aprovuar 4 rregullore kryesore dhe Plani NZEB është në fazën përfundimtare të elaborimit. Më shumë informacione në lidhje me pikat e lartpërmendura jepen në paragrafët vijues.

3.2.1. Adresimi i kërkesave të DPEN-së së ndryshuar(2010/31/BE)

Sa i përket progresit të bërë drejt përmbushjes së detyrimeve të DPEN-së, Neni 5 paragrafi 2, Neni 10 paragrafi 2, Neni 14 paragrafi 4 dhe Neni 15 paragrafi 4, nuk janë transpozuar në Ligjin për Performancën Energjetike në Ndërtesa. Përkundër kësaj, ka pasur përparim në lidhje me aspektet e mëposhtme: 

·   Llogaritja e niveleve të kostos optimale të performancës minimale të energjisë (Neni 5(2) i DPEN-së).

· Standardet e nivelit të kostos optimale të performancës minimale të energjisë në ndërtesat ekzistuese rezidenciale janë të përfshira në tipologjinë e ndërtimit të sektorit të banimit. Tipologjia pritet të miratohet nga mesi i qershorit 2019.

·  Masat alternative për sistemet e ngrohjes dhe ajrit të kondicionuar (neni 14(4), neni 15(4) të DPEN-së)

·  Rregullorja MEA Nr.01/2018 për Inspektimin e Sistemeve të Ngrohjes dhe Sistemeve për Kondicionimin e Ajrit është miratuar më 16.02.2018. 

Përveç kësaj, gjatë vitit 2016-2018, Kosova ka miratuar ligjet dhe rregulloret në vijim:

· Ligji Nr. 05/L-101 për Performancën Energjetike në Ndërtesa i cili transpozon Direktivën 2010/30/BE dhe që është miratuar më 15.12.2016. 

· Rregullorja (MEA) Nr. 02/18 për Metodologjinë Kombëtare për Kalkulimin e Performancës së Integruar Energjetike të Ndërtesave të miratuar më 07.12.2018;

· Rregullorja MEA Nr.03/18 për Procedurën e Certifikimit të Performancës Energjetike të Ndërtesës e miratuar më 10.12.2018;

· Rregullorja MEA Nr. 04/18 për Kërkesat Minimale të Performancës Energjetike të Ndërtesave e miratuar më 13.12.2018;

· Rregullorja MEA Nr. 01/2018 për Inspektimin e Sistemeve të Ngrohjes dhe Sistemeve për Kondicionimin e Ajrit është miratuar më 16.02.2018.

Aktualisht, ka ende aktivitete në vazhdim e sipër që lidhen me:

· Funksionalizimin e softuerit ISBEM për kalkulimin e performancës energjetike në ndërtesa. Softueri pritet të finalizohet gjatë vitit 2019;  

· Tipologjia e ndërtimit për sektorin e banimit në Kosovë që pritet të finalizohet deri në mes të qershorit të vitit 2019; 

· Udhëzimi për zbatimin e kërkesave minimale të performancës energjetike në ndërtesa të cilat pritet të miratohen gjatë vitit 2019;

· Hartimi i bazës së të dhënave për Modelin e Regjistrit Kombëtar
 që pritet të finalizohet gjatë vitit 2019;

· Hartimi i Planit të NSHEZ 
 që pritet të finalizohet dhe aprovohet gjatë vitit 2019. 

3.2.2. Strategjia për rinovimin e ndërtesave (Neni 4)

Sipas Nenit 7(1), MEA-ja e mbështetur nga AKEE-ja, zhvillon Strategjinë afatgjate për mobilizimin e investimeve për rinovime të ndërtesave të banimit dhe atyre komerciale, publike dhe private. MEA-ja dorëzon Draftin e Strategjisë në Qeveri për aprovim jo më vonë se gjashtë (6) muaj pas hyrjes në fuqi të këtij ligji, si dokument të veçantë.

MEA ka arritur një marrëveshje me REEP Plus për mbështetje në hartimin e Strategjisë së Rinovimit të Ndërtesave (SRN). Data e pritshme për përfundimin e kësaj detyre është 31 dhjetor të vitit 2019. Është planifikuar që SRN-ja të miratohet nga Qeveria në TM1-2020. 

3.2.3. Masat shtesë që adresojnë efiçiencën e energjisë në ndërtesa dhe pajisje

Fondi i Financimit të Ekonomisë së Gjelbër EBRD (GEFF) ka në funksion në Kosovë që nga viti 2018. GEFF siguron financa për investime të ekonomisë së gjelbër në sektorin e banimit, si dhe për bizneset që ofrojnë efikasitet të energjisë dhe produkte dhe shërbime të energjisë së rinovueshme për ekonomitë familjare. 

3.3. Masat e efiçiencës së energjisë në organet publike (Nenet 5 dhe 6)

Është bërë përparim i rëndësishëm në zbatimin e nenit 5, është publikuar inventari i ndërtesave të qeverisë qendrore dhe është elaboruar draft programi për rinovimin e ndërtesave të qeverisë qendrore. Është arritur përparim në hartimin e Planeve Komunale të Veprimit për Efiçiencë të Energjisë, të cilat janë pothuajse të përfunduara. Përveç kësaj, puna është duke vazhduar në lidhje me hartimin e Udhëzimit Administrativ për kërkesat e efiçiencës së energjisë për blerjen e produkteve, shërbimeve dhe ndërtesave nga qeveria qendrore sipas nenit 6. Më shumë informacion në lidhje me artikujt e lartpërmendur jepet në paragrafët vijues.

3.3.1. Ndërtesat e qeverisë qendrore (Neni 5)

Neni 8 (7) i Ligjit për EE parasheh që deri më 31 korrik 2019, AKEE-ja, në bashkëpunim me ministrinë përgjegjëse për menaxhimin e ndërtesave publike, përgatit dhe do të bëjë publik një inventar të ndërtesave të institucioneve qeveritare të nivelit qendror. Ky inventar duhet të përmbajë së paku të dhënat si në vijim: 

· sipërfaqen e dyshemesë në m2; 

· performancën e energjisë të çdo ndërtese ose të dhënat përkatëse të energjisë.

Neni 8 (8) parasheh që MEA-ja, e mbështetur nga AKEE-ja dhe FKEE-ja, përgatit dhe dorëzon për miratim në Qeveri, akte nënligjore për Planin tre (3) vjeçar të renovimit për ndërtesat e qeverisë qendrore që do të përcaktojnë së paku: 

· listën e ndërtesave në pronësi dhe të shfrytëzuara nga qeveria qendrore që do të rinovohen çdo vit, masat kryesore të efiçiencës së energjisë dhe kostot e parashikuara të investimeve; 

· aranzhimet e zbatimit për renovimin e ndërtesave duke përfshirë mundësinë për të transferuar këtë përgjegjësi tek FKEE-ja;

· burimet dhe metodat e financimit të investimeve përfshirë përgatitjen e projekteve, tenderimin, zbatimin e furnizimeve dhe punëve, si dhe verifikimin pas zbatimit; 

· -
mënyrën raportimit tek AKEE-ja mbi progresin e zbatimit të planit të renovimit. 

AKEE-ja është përgjegjëse për krijimin dhe administrimin e një skeme për arritjen e kërkesave minimale të performancës së energjisë në ndërtesat e rinovuara dhe çdo vit, deri më 31 maj, në bashkëpunim me FKEE-në, sipas nevojës, AKEE-ja përgatit dhe dorëzon në Ministri raportin që përfshin informata mbi ndryshimet e nevojshme në planin tre (3) vjeçar të renovimit të ndërtesave të institucioneve të qeverisë qendrore, nëse kërkohet, numrin e kontratave të përfunduara gjatë vitit të kaluar, shkallën vjetore e renovimit të ndërtesave, masat e efiçiencës së energjisë dhe shpenzimet e përgjithshme të realizuara, rezultatet e verifikimit dhe kursimet e energjisë të arritura gjatë vitit të kaluar, si dhe informacione të tjera relevante. Raporti do të publikohet në faqet zyrtare të MEA-së. 

AKEE e mbështetur nga projekti i financuar nga BE "Mbështetja për Zbatimin e tretë të energjisë me fokus në energjinë efiçiente dhe burimet e ripërtërishme" është duke punuar në mbledhjen e të dhënave për inventarin e Ndërtesave të Qeverisë Qendrore, si dhe në hartimin e planit të rinovimit tre (3) vjeçar të ndërtesave të qeverisë qendrore.

Inventari i ndërtesave të qeverisë qendrore është publikuar në faqen e internetit të MEA-së:

http://gzk.komtelpe.net/NREPB/en/PublicReports/CentralGovBuildings
Inventari i ndërtesave të qeverisë qendrore përfshin 385 ndërtesa me sipërfaqe të përgjithshme prej 881 694 m2. Synimi i përgjithshëm që duhet të arrihet me masa dhe kushte të listuara në projekt planin për rinovimin e ndërtesave të qeverisë qendrore është rinovimi i të paktën 1% në vit, i sipërfaqes totale të ndërtesave të qeverisë qendrore, duke filluar nga dhjetori 2017 deri në fund të vitit 2021, që përbëjnë 4,08% ose Inventar CGB ose 36,017 m2.

Për të përmbushur detyrimet e lartpërmendura, hapat e mëtutjeshëm që duhen ndërmarrë nga institucionet kryesore të përfshira janë pasqyruar në planin e veprimit për zbatimin e detyrimeve të Nenit 5 të DEE-së. 

Plani i veprimit për zbatimin e detyrimeve të nenit 5 të DEE-së

	Aktiviteti 
	Pala përgjegjëse
	Afati kohor
	Komente



	Një inventar i ndërtesave të qeverisë qendrore është vënë në dispozicion të publikut
	AKEE/

Ministria e Punëve të Brendshme
	TM2-2019


	Projekti i financuar nga BE-ja

	The calculation of the renovation obligation
	MEA/ AKEE & FKEE
	TM2-2019


	Projekti i financuar nga BE-ja

	Plani tre (3) vjeçar i renovimit të ndërtesave të qeverisë qendrore

· është hartuar dhe dorëzuar në AKEE/MEA
· procesi i hartimit duhet të përfundohet 

· planifikohet të nënshkruhet nga ministri, MEA
	MEA/ AKEE & FKEE
	TM1-2019

TM2-2019

TM4-2019
	Projekti i financuar nga BE-ja


3.3.2. Ndërtesat e organeve tjera publike (neni 5)

Neni 8(11) parasheh që qeveria do të inkurajojë organet e tjera publike që nuk i përkasin institucioneve qeveritare të nivelit qendror, duke përfshirë organet rajoneve dhe ato lokale, si dhe organet e tjera të qeverisura nga e drejta publike, që të zbatojnë planet e renovimit të ndërtesave në pronësi dhe shfrytëzim nga to, duke ndjekur shembullin e ndërtesave të institucioneve qeveritare të nivelit qendror.

Neni 6 (1) i Ligjit për EE thotë se Duke filluar nga 28 shkurt i vitit 2019, për çdo tri (3) vite, komunat përgatisin dhe dorëzojnë në AKEE draft-planet komunale të veprimit për efiçiencë të energjisë, duke mbuluar të gjithë sektorët që veprojnë në nivel komunal, përfshirë këtu edhe ndërtesat komunale. 

Neni 6 (3) përcakton që plani, veç tjerash, parashikon krijimin dhe funksionimin e sistemeve komunale të menaxhimit të energjisë dhe monitorimit, sipas rastit, sistemeve individuale të menaxhimit të energjisë, duke përfshirë auditimin e energjisë për ndërtesat që konsumojnë shumë energji dhe/ose kompanitë komunale, si dhe për renovimin e ndërtesave publike për të përmbushur standardet minimale të performancës së energjisë të përcaktuara me Ligjin për Performancën e Energjisë në Ndërtesa, dhe masat e tjera të efiçiencës së energjisë të ndërmarra në objektet që kontrollohen nga komunat.  

Planet Komunale të Veprimit për Efiçiencë të Energjisë janë në proces të zhvillimit për të gjitha 38 komunat e Kosovës dhe do të përfundojnë gjatë vitit 2019. Ky aktivitet mbështetet nga projekti i financuar nga BE-ja “Mbështetje për Zbatimin e Pakos së 3-të të Energjisë me fokus në Efiçiencën e Energjisë dhe Burimet e Ripërtitshme” dhe nga Projekti i Efiçiencës së Energjisë në Kosovë (KEEP) i implementuar nga GIZ. Zhvillimi i PKVEE (komunale) do t'i mundësojë komunave që të aplikojnë tek Fondi për Efiçiencë të Energjisë në Kosovë si dhe tek donatorë të tjerë në mënyrë që të zbatojnë masat e EE-së dhe të reduktojnë konsumin e energjisë  

Përmes zbatimit të masave të EE-së në ndërtesat publike gjatë 2016-2018 janë kursyer 3,667 ktoe. 

3.3.3. Blerja nga organet publike (neni 6)
Neni 9 i Ligjit për EE përcakton se autoritetet dhe organet e administratës qendrore dhe lokale, si dhe të gjitha autoritetet ose subjektet tjera publike që zbatojnë Ligjin për Prokurimin Publik dhe ose FKEE, do të blejnë vetëm produkte, shërbime dhe ndërtesa me performancë të lartë të efiçiencës së energjisë.

Kur tenderohen kontrata të shërbimit me përmbajtje të konsiderueshme të energjisë, autoritetet dhe organet e sipërpërmendura do të vlerësojnë mundësinë e lidhjes së kontratave afatgjata të performancës së energjisë që sigurojnë kursime afatgjata të energjisë.
Parimi i lartpërmendur do të zbatohet edhe për personat juridikë e privatë në rast të kontraktimit të prokurimeve të punëve, furnizimeve ose shërbimeve të financuara ose të subvencionuara së paku pesëdhjetë për qind (50%) nga fondet publike ose përmes mbështetjes financiare të FKEE-së.

Për të përmbushur detyrimet e lartpërmendura, hapat e mëtejshëm që duhet të ndërmerren nga institucionet kryesore të përfshira janë pasqyruar në Planin e Veprimit për zbatimin e detyrimeve të Nenit 6 të DEE.

Plani i veprimit për zbatimin e detyrimeve të Nenit 6 të DEE-së
	Aktiviteti 
	Pala përgjegjëse
	Afati
	Komente



	Udhëzim Administrativ për kërkesat e efiçencës së energjisë për blerjen e produkteve, shërbimeve dhe ndërtesave nga qeveria qendrore:

· UA është duke u finalizuar nga Departamenti Ligjor i MEA-së

· Planifikohet të nënshkruhet nga Ministri, MEA
	MEA
	TM3- 2018

TM4-2019 
	Projekti i financuar nga BE ka siguruar draftin


3.4. Masat e efiçiencës së energjisë në industri 
Sektori i industrisë është konsumatori i tretë më i madh i energjisë në Kosovë. Të dhënat e ARBK-së tregojnë se rreth 98% e ndërmarrjeve janë mikro-ndërmarrje 
. Numri i ulët i ndërmarrjeve të vogla dhe të mesme është pengesë serioze për NVM-të që të bëhen më konkurruese ndaj kompanive dukshëm më të mëdha nga jashtë vendit. Mungesa e përshkallëzimit është efekti kumulativ i paaftësisë së kompanisë që të rrisë ndjeshëm shitjet, mungesa e investimeve në përmirësimin e objekteve moderne për të përmirësuar cilësinë.                   

Strategjia e Zhvillimit të Sektorit Privat 2018-2022 synon të zhvillojë dhe implementojë politikat industriale dhe të NVM për të rritur produktivitetin e sektorit privat, për të rritur investimet në industri dhe ndërmarrje, për të përmirësuar qasjen në infrastrukturën cilësore dhe zbatimin e politikave tregtare të nevojshme për integrimin e bizneseve të Kosovës në tregjet ndërkombëtare, dhe për të siguruar të drejtat e pronësisë industriale që do të mbrojnë investimet në inovacione, të inkurajojnë zhvillimin e produkteve me vlerë të lartë dhe të ofrojnë siguri për mbrojtjen e të drejtave të hyrjeve të huaja në tregun e Kosovës.  

Sipas raportit të fundit të zhvillimit industrial në Kosovë, sektori i përpunimit të ushqimit është sektori me numrin më të madh të ndërmarrjeve, i ndjekur nga sektori i produkteve të metaleve dhe sektori i prodhimit të produkteve të gomës dhe plastikës. Sa i përket qarkullimit vjetor dhe numrit të të punësuarve, sektori i përpunimit të ushqimit renditet i pari dhe pasohet nga sektori i produkteve minerale jo metalike. Strategjia Kombëtare për Zhvillim përcakton ndërhyrjet kryesore për zhvillimin e industrisë për vitin 2016-2021. Zhvillimi i industrisë shihet si çelës për prosperitetin e vendit dhe fushat kryesore të ndërhyrjeve përfshijnë:

· Rritjen e qasjes në fonde për ndërmarrjet kosovare;

· Mbështetjen e rrjetëzimit të ndërmarrjeve në grupe të ngjashme industriale;

· Përmirësimin e cilësisë së standardeve dhe kalimi në aktivitete me vlerë të shtuar më të lartë; 

· Rritjen e Investimeve të Huaja Direkte dhe Investimet e Diasporës; 

· Adresimin e çështjes së tokës bujqësore të fragmentuar;

· Lehtësimin e shfrytëzimin e potencialit minerar të Kosovës në shërbim të zhvillimit ekonomik; 

· Rivitalizimi i plotë i minierës së Trepçës; 

· Rritja e efektivitetit të kompanive shtetërore; 

· Investimi i fondeve të privatizimit në asete ekonomike strategjike. 

3.4.1. Masat kryesore të politikave që adresojnë efikasitetin e energjisë në industri 

Instrumentet mbështetës në sektorin e industrisë janë përqendruar kryesisht në rritjen e produktivitetit dhe zgjerimin e kapaciteteve prodhuese. Prandaj, kursimet e arritura të energjisë kryesisht shihen si një efekt anësor pozitiv, sesa si fokus kryesor për investimet e bëra. Në shumicën e instrumenteve mbështetës, kursimi i energjisë nuk është integruar ende si një tregues që duhet të vlerësohet dhe monitorohet, prandaj në fazën e raportimit është e vështirë të kapen kursimet e arritura.

Instrumentet kryesore të ndihmës për të lehtësuar zbatimin e masave të EE në industri janë si më poshtë:

KIESA

· Agjencia për Investime dhe Përkrahjen e Ndërmarrjeve në Kosovë (KIESA) ofron mbështetje për NVM në formën e granteve për blerjen dhe zëvendësimin e pajisjeve të prodhimit. Përveç kësaj, KIESA gjithashtu siguron mbështetje në formën e subvencioneve për konsulencë, si dhe duke ndihmuar NVM-të për të certifikuar prodhimet e tyre, në mënyrë që t'u mundësojë atyre të rrisin eksportet.  

USAID EMPOWER

· EMPOWER është një projekt që mbështet sektorin privat dhe funksionon që nga viti 2014. Projekti punon ngushtë me prodhuesit dhe ofruesit e shërbimeve me potencial për të shërbyer në një treg më të madh. Mbështetja përfshin: zgjerimin e lidhjeve të blerësit dhe krijimin e lidhjeve të reja të tregut, ngritjen dhe përmirësimin e prodhimit, trajtimin e nevojave të aftësive nëpërmjet programeve specifike të trajnimit dhe praktikës si dhe lehtësimin e financave.   

Programi Kosovar për Mbështetje të Konkurrueshmërisë së NVM-ve 

· Programi për Mbështetjen e Konkurrueshmërisë së NVM-ve në Kosovë është një Program nga BERZH-BE, qëllimi i të cilit është të rrisë aftësinë e NVM-ve në Kosovë për të hyrë në tregun e Bashkimit Evropian (BE) dhe për të përballuar konkurrencën aty, duke mbështetur zbatimin e standardeve të BE-së në nivel të NVM-ve në fushën e mbrojtjes së mjedisit, shëndetit dhe sigurisë në punë dhe cilësisë dhe sigurisë së produkteve. Programi ka funksionuar që nga viti 2018 dhe zbatohet nëpërmjet bankave tregtare. Deri më tani, 25 milionë euro janë ndarë për dy banka komerciale partnere, Banka për Biznes dhe Procredit Bank në Kosovë, të cilat do të shoqërohen me një paketë të dedikuar të asistencës teknike dhe granteve stimuluese që tejkalojnë vlerën 5 milion euro nga financimi i Instrumentit Kombëtar të BE-së për Ndihmën e Para-Anëtarësimit (IPA).     

Projekti i MFK-së “Reliable Energy Landscape” 
· Në kuadër të projektit Reliable Energy Landscape, që jetësohet nga Millenium Foundation Kosova, bizneset e Kosovës që udhëhiqen nga gratë do të mbështeten në zbatimin e masave për EE përmes ofrimit të granteve gjatë viteve 2019-2021. 

Dy instrumentet e para mbështetëse u zbatuan në periudhën raportuese dhe zbatimi që do të vazhdohet në PVPEJ-në e 4-të. Programi i Mbështetjes së Konkurrencës për NVM në Kosovë dhe projekti “Reliable Energy Landscape” nga MFK janë dy instrumente të reja mbështetëse.

3.4.2  Kursimet që rrjedhin nga masat e industrisë

Zbatimi i masave të EE-së në kursimet e energjisë në sektorin e industrisë që arrijnë në shumën e

0,7 ktoe janë arrtiur në periudhën raportuese dhe është planifikuar që zbatimi i vazhdueshëm i masave të EE - 0.9 ktoe kursim të energjisë do të arrihet në periudhën e ardhshme. 

Kursimet e energjisë të arritura përmes zbatimit të masave të EE-së në sektorin e industrisë në periudhën raportuese dhe të planifikuara për periudhën tjetër janë dhënë në Shtojcën I dhe II (nën-tabelat për masat e efiçiencës së energjisë në industri). 

3.5. Masat e efiçiencës së energjisë në transport
Duke qenë se Kosova është një vend pa dalje në det dhe nuk ka një rrjet hekurudhor tërësisht funksional, mënyra kryesore e transportit si për pasagjerët ashtu dhe mallrat është transporti rrugor. Sipas informatave të nxjerra nga Ministria e Infrastrukturës, gjithsej janë 6,937.00 km rrugë (lokale dhe rajonale) dhe 333,00 km të rrjetit hekurudhor jo-elektrik, një pjesë e të cilave janë jashtë funksionit. Përveç rrjetit rrugor dhe hekurudhës, Kosova gjithashtu ka edhe tre aeroporte: Aeroporti Ndërkombëtar i Prishtinës "Adem Jashari", Aeroporti i Gjakovës dhe një aeroport në Dumosh i cili konsiderohet si aeroport sportiv. Megjithatë, vetëm aeroporti i parë është funksional.  

Strategjia e Transportit 2015-2025 e zhvilluar nga Ministria e Infrastrukturës, përcakton objektivat kryesore për zhvillimin e sektorit të transportit në vend. Në periudhën midis 2015-2025 Kosova synon të:

· Lidhet me korridoret pan-evropiane;

· Përmirësojë cilësinë e shërbimeve;

· Përmirësojë sigurinë në trafik;

· Bashkëpunojë me organizatat ndërkombëtare;

· Ndërtojë një strukturë funksionale. 

Në mes të numrit të madh të intervenimeve të planifikuara për secilin nga objektivat e mësipërme, strategjia parasheh një numër të konsiderueshëm të aktiviteteve në sektorin hekurudhor. Këto aktivitete lidhen kryesisht me modernizimin dhe rehabilitimin e linjave ekzistuese hekurudhore, si dhe me hartimin e studimeve të fizibilitetit për ndërtimin e linjave të reja hekurudhore. Rehabilitimi i linjës hekurudhore 10 do të bëhet gjatë viteve 2019-2021. Përveç hekurudhës, strategjia parashikon edhe aktivitete që lidhen me infrastrukturën rrugore, aviacionin dhe portet detare. Ndërhyrjet në infrastrukturën rrugore lidhen kryesisht me ndërtimin e rrugëve të reja, si dhe mirëmbajtjen e atyre ekzistuese. Ndërkaq, për aviacionin, strategjia parasheh rinovimin e aeroportit në Dumosh.       

3.5.1. Masat kryesore të politikave që adresojnë efikasitetin e energjisë në transport

Në vitin 2017, Kosova miratoi Ligjin për Automjetet që ndalon importin e makinave më të vjetra se 10 vjet. Megjithatë, nuk ka ndonjë vlerësim lidhur me përfitimet potenciale të efiçiencës të cilat mund të kenë rezultuar nga ky ndalim. Intervenimet e tjera në sektorin e transportit janë të kufizuara në projektet e investimeve komunale që zëvendësojnë automjetet e vjetra në transportin publik. Për shembull, gjatë viteve 2016-2018, Komuna e Prishtinës, e mbështetur nga BERZH ka implementuar projektin për transportin publik, përmes të cilit janë blerë 51 autobusë të rinj. Këta autobusë shpenzojnë më pak karburant në krahasim me ata të mëparshmit. 

3.5.2. Kursimet që rrjedhin nga masat e transportit 

Në periudhën raportuese, përmes zbatimit të masave të EE-së në sektorin e transportit është arritur kursimi i energjisë prej 0.8 ktoe. 

Kursimet e energjisë të arritura përmes zbatimit të masave të EE-së në sektorin e transportit dhe ato të planifikuara për periudhën e ardhshme janë dhënë në Shtojcat I dhe II (nën-tabelat për masat e efiçiencës së energjisë, sektori i transportit). 

3.6. Nxitja për ngrohje dhe ftohje efiçiente (Article 14)

Sektori i energjisë termike në vend përbëhet nga katër sisteme: NQ Termokos - Prishtinë, NQ Gjakovë - Gjakovë, NQ Termomit - Mitrovicë dhe NQ në Zveçan. Sektori i energjisë termike plotëson vetëm 3% -5% të nevojave për ngrohje në Kosovë. Përdorimi i energjisë elektrike për qëllime të ngrohjes paraqet një barrë të madhe për furnizimin me energji elektrike, prandaj, zhvillimi i sistemeve të ngrohjes qendrore dhe përmirësimi i performancës së objekteve ekzistuese të ngrohjes qendrore synon të zvogëlojë përdorimin e energjisë elektrike për qëllime të ngrohjes. Strategjia e Energjisë e Republikës së Kosovës 2017-2026 vë theks të veçantë mbi rëndësinë e ngrohjes qendrore.

Sipas Strategjisë së Energjisë të Kosovës 2017-2026, Qeveria do të zbatojë masat e mëposhtme për të arritur objektivat e vendosura në lidhje me zgjerimin e mëtejshëm të ngrohjes qendrore:

Zgjerimi i rrjetit të Ngrohtores “TERMOKOS”, sipas një Master Plani të zgjerimit duke

pasur në konsideratë edhe përfshirjen e komunave fqinje të Prishtinës dhe shfrytëzimin

maksimal të kapaciteteve të kogjenerimit që ofrojnë TC “Kosova B” dhe TC “Kosova e

Re”,  

· Ndërtimi i centralit të gjenerimit të energjisë termike në Ngrohtoren e Qytetit të Gjakovës si dhe përmirësimi dhe zgjerimi i rrjetit ekzistues për shfrytëzimin maksimal të kapacitetit të ri të parashikuar të gjenerimit të energjisë termike,

· Përmirësimi i sistemeve të energjisë termike në qytetet Mitrovicë dhe Zveçan,

· Reduktimi i humbjeve teknike deri në 8% në vitin 2026 në të gjitha rrjetet,

Përgatitja e kushteve për fillimin e ndërtimit të sistemeve të energjisë termike në qytetet

e mëdha të Kosovës (Pejë, Prizren, Gjilan, Ferizaj). Mbështetur në Projektin e miratuar nga KKI, kësaj mase duhet t’i paraprijnë studimet parafizibilitetit dhe ato të fizibilitetit që do të kryhen para se të fillojë kjo masë,

·  Studimi i fizibilitetit për shfrytëzimin e sistemeve ekzistuese për ofrimin e produkteve tjera të energjisë termike veç atij për ngrohjen e hapësirave,

·  Zvogëlimi i humbjeve të energjisë që rrjedhin nga proceset teknologjike të prodhimit të shkritoreve nga shfrytëzimi i nxehtësisë së prodhuar nga shkrirja për ngrohjen e objekteve në zonat urbane lokale,

Kryerja e një studimi gjithëpërfshirës për sektorin e energjisë deri në vitin 2050, i cili do të përfshijë ngrohjen qendrore në detaje.
Në vitet e fundit, investime të konsiderueshme janë bërë ose janë në fazën përgatitore në NQ Termokos. Këto investime lidhen kryesisht me rehabilitimin dhe zgjerimin e rrjetit, instalimin dhe rehabilitimin e nënstacioneve termike dhe instalimin e valvuleve rregulluese. Përveç kësaj, pritet të ofrohen matësit e energjisë termike për konsumatorët e NQ Termokos në kuadër të Projektit “Reliable Energy Landscape” i cili zbatohet nga Fondacioni Millenium Kosova. Kjo do të transformojë faturimin në bazë të konsumit dhe pritet të çojë në përdorim më efikas të energjisë termike. Për më tepër, në vitin 2017 është përgatitur Master Plani për zhvillimin e rrjetit/Sistemit të NQ Termokos, me të cilin përpunohet tërësisht zhvillimi i rrjetit të NQ Termokos.          

Sa i përket NQ Gjakovës, është duke u ndërtuar një ngrohje e re qendrore e bazuar në biomasë. Projekti financohet nga IPA dhe komponentët kryesorë të saj janë: 

2 njësi që gjenerojnë vetëm energji termike: me kapacitet 7 MWTH dhe 2 MWTH;

Njësia e tretë parashikohet të jetë një bashkëprodhim i energjisë termike dhe energjisë elektrike, me një kapacitet prej 8 MWTH dhe 1,57 MWEL;                     

Instalimet e pajisjeve përkatëse të ngrohjes së re qendrore dhe lidhjes me rrjetin shpërndarës të energjisë termike, përkatësisht energjisë elektrike

Dy figurat më poshtë japin një përshkrim të perfromancës së sektorit të energjisë termale gjatë sezoneve 2016/2017 dhe 2015/2016.  

Tabelea 5 Performanca e energjisë në sektorin e energjisë termike Sezoni 2016/2017

 Burimi i informacionit: Zyra e Rregullatorit për Energji, Raporti Vjetor 2017

Tabela 6 Performanca e energjisë në sektorin e energjisë termike, sezoni 2015/2016[image: image5.png]Thermal Energy Sector - Season 2015/2016

Customers supply with thermal energy

3417

 Burimi i informacionit: Zyra e Rregullatorit për Energji, Raporti Vjetor 2016

Neni 19 (1) i Ligjit për EE përcakton, me qëllim të promovimit të efiçiencës së energjisë në ngrohje dhe ftohje, duke përfshirë bashkëprodhimin me efiçiencë të lartë, MEA bën vlerësimin gjithëpërfshirës të potencialit për aplikimin e bashkëprodhimit me efiçiencë të lartë, si dhe të efiçiencës së ngrohjes dhe ftohjes deri më 30 Nëntor 2018. Elementet dhe kërkesat e këtij vlerësimi përcaktohen në bazë të aktit nënligjor - Udhëzim administrativ mbi potencialin për efikasitet në ngrohje dhe ftohje.  

Vlerësimi i mësipërm duhet të bazohet në analizën e kostove dhe benefiteve dhe duhet të marrë parasysh kushtet klimatike, fizibilitetin ekonomik dhe përshtatshmërinë teknike ashtu që të identifikojë zgjidhje efiçiente për të përmbushur nevojat për ngrohje dhe ftohje. MEA-ja do të përgatisë një metodologji për analizën kosto-përfitim që përputhet me kërkesat e legjislacionit dytësor - Udhëzim administrativ mbi kushtet e përgjithshme për analizën kosto-përfitim që do të përpunohet brenda tre (3) muajve pas hyrjes në fuqi të këtij ligji.     

MEA kreu një studim në vitin 2012 i cili analizoi mundësitë e financimit për ndërtimin e sistemeve të energjisë termike në disa qytete të zhvilluara në Kosovë. Rastet e qyteteve të Pejës, Prizrenit, Gjilanit dhe Ferizajt kanë provuar leverdinë e kostos. Për këtë arsye Strategjia e Energjisë 2017-2026 mbështet zhvillimin e saj. Për të kufizuar barrën e parasë publike, projektet do të ndërmerren me përfshirjen e kapitalit privat përmes partneriteteve publike-private. 

Kohët e fundit, MEA-ja ka dorëzuar tek WBIF një kërkesë për mbështetjen e një studimi të fizibilitetit dhe VNMS për sistemet e ngrohjes qendrore në Kosovë në rajonet e Ferizajit, Gjilanit, Pejës, Prizrenit, Mitrovicës dhe në komunat e Drenasit dhe të Obiliqit/Kastriotit. Nëse do të ketë mbështetje, ky studim i fizibilitetit pritet të nxjerrë këto rezultate:   

· Vlerësimin e kërkesave për ngrohje;

· Vlerësimin e bashkëprodhimit (kogjenerimit), burimeve të ripërtërishme, gazit dhe lëndëve të tjera djegëse që përdoren për ngrohje;

· Vlerësimin e potencialit të ngrohjes – intensitetin e ngarkesës së nxehtësisë për secilin qytet;

· Identifikimin e zonave urbane të qytetit të përshtatshme për sistemin e ngrohjes qendrore;

· Vlerësimin e kostos së investimeve të infrastrukturës së ngrohjes qendrore;

· Identifikimin e opsioneve të lëndëve djegës (kogjenerimi, burimet e ripërtërishme, gazi, biomasa);

· Identifikimi i lokacioneve më të mira për ngrohtore;

· Analiza e kostos dhe benefiteve të faktorëve financiarë dhe ekonomikë që kanë të bëjnë me sistemet e reja të Ngrohjeve Qendrore (NQ) dhe përmirësimin e NQ ekzistuese (duke përfshirë ndërrimin e karburantit dhe zgjerimin e rrjetit në kontekstin e kostove specifike të investimeve dhe reduktimin e kostove operacionale);

· Vlerësimi i ndikimit mjedisor dhe social për çdo lokacion të identifikuar për ngrohtore në komuna dhe ndikimin në të gjithë rajonin e komunës.

Në planin e veprimit për zbatimin e Nenit 14 të detyrimeve të DEE-së, në mënyrë që të përmbushen detyrimet, janë pasqyruar hapat e mëtejshëm që duhet të ndërmerren nga institucionet kryesore të përfshira.  

Plani i veprimit për zbatimin e Nenit 14 të detyrimeve të EED-së

	Veprimtaria
	Pala përgjegjëse 
	Afati
	Komentet



	Udhëzim Administrativ për kushtet e përgjithshme për analizën e kosto-përfitimit:

- hartuar dhe dorëzuar në MEA
- të përfundohet procesi i hartimit 

- I planifikuar të nënshkruhet nga Ministri, MZHE
	MEA
	TM3-2018

TM2-2019

TM4-2019
	Projekti i financuar nga BE-ja

	Udhëzim Administrativ mbi potencialin për efikasitet në ngrohje dhe ftohje:

· hartuar dhe dorëzuar në MEA
· të përfundohet procesi i hartimit

· I planifikuar të nënshkruhet nga Ministri, MEA
	MEA
	TM3-2018

TM2-2019

TM4-2019
	Projekti i financuar nga BE-ja 

	Një vlerësim gjithëpërfshirës i potencialit për zbatimin e kogenerimit me efiçiencë të lartë dhe ngrohjes e ftohjes efiçiente
	MEA
	
	Kërkesa është dërguar në WBIF për një studim fizibiliteti dhe ESIA për sistemet e ngrohjes qendrore në Kosovë në rajone të Ferizajt, Gjilanit, Pejës, Prizrenit, Mitrovicës dhe në komunat Drenas dhe Obiliq / Kastriot

	Udhëzimi Administrativ mbi Metodologjinë për përcaktimin e efikasitetit të procesit të kogenerimit 
· hartuar dhe dorëzuar në MEA
· të përfundohet procesi i hartimit

· I planifikuar të nënshkruhet nga Ministri, MEA
	MEA
	TM3-2018

TM2-2019

TM4-2019
	Projekti i financuar nga BE-ja

	Udhëzim Administrativ për llogaritjen e energjisë elektrike nga kogjenerimi 

· hartuar dhe dorëzuar në MEA
· të përfundohet procesi i hartimit

· I planifikuar të nënshkruhet nga Ministri, MEA
	MEA
	TM3-2018

TM3-2019

TM4-2019
	Projekti i financuar nga BE-ja

	Udhëzimi Administrativ mbi Certifikatën/Garancinë e origjinës për energjinë elektrike të prodhuar

nga kogjenerimi me efiçiencë të lartë:

· hartuar dhe dorëzuar në MEA
· të përfundohet procesi i hartimit

· I planifikuar të nënshkruhet nga Ministri, MEA
	MEA
	TM3-2018

TM3-2019

TM4-2019
	Projekti i financuar nga BE-ja


3.7. Transformimi, transmetimi dhe shpërndarja e energjisë si dhe reagimi ndaj kërkesës (Neni 15) 
3.7.1. Kriteret e efikasitetit të energjisë në tarifat dhe rregulloret e rrjetit
Kosova ka bërë përparim të konsiderueshëm në zbatimin e detyrimeve që rrjedhin nga Pako e 3-të e Energjisë, përfshirë transpozimin përmes kornizës ligjore, zhvillimin e Rrjetit të Transmisionit në nivelin Evropian, me një nivel minimal të humbjeve, ndërsa ka arritur përmirësim drejt Rrjetit të Shpërndarjes, megjithëse ende jo në një nivel të kënaqshëm. Në vitin 2017, Rregullatori ka caktuar furnizuesin me shërbime universale, si dhe furnizuesit me mundësi përfundimtare. Një tjetër hap i rëndësishëm është rregullimi i çmimeve për gjenerimin dhe licencimin e një numri të konsiderueshëm të furnitorëve të rinj në treg.  

Një aspekt shumë i rëndësishëm që promovon gjenerimin e energjisë nga burimet e rinovueshme të energjisë është skema e mbështetjes BRE. Përmes tij, Rregullatori ka garantuar subvencion (mbështetje) për të gjitha projektet që kanë kapacitet të ri gjenerues nga BRE me çmimet që mbulojnë investimet dhe kostot operative, si dhe lejojnë fitime të arsyeshme. Për më tepër, në mënyrë që sistemi të përfitojë nga diversifikimi dhe shfrytëzimi efikas i burimeve, Rregullatori, përmes Rregullores së Skemës Mbështetëse, ka dhënë përparësi shpërndarjes së të gjithë gjeneruesve të BRE-së, dhe ka garantuar shitjen e energjisë me tarifa nxitëse për një periudhë të konsiderueshme kohore (10-12 vjet). Gjithashtu, kjo skemë rregulloi aspektin e gjeneruesve për vetë-konsum, i cili përfshin aplikimin e matjes neto për të gjitha ekonomitë familjare dhe bizneset e vogla, kështu që ata mund të marrin stimuj për të prodhuar energjinë e tyre elektrike për vetë-konsum.

 

Si pasojë e problemeve politike, OST (KOSTT) ka probleme thelbësore me kontraktimin e shërbimeve ndihmëse dhe kapacitetet e interkoneksionit, duke mos qenë një anëtar i plotë i ENTSO-E dhe një rregullator i zonës/bllokut. Kështu që edhe balancimi i sistemit të energjisë elektrike në Kosovë mbetet një sfidë dhe pengesë që duhet të zgjidhet urgjentisht.

Duke parë se si është i rregulluar rrjeti i transmisionit dhe shpërndarjes, është përgjegjësi e Rregullatorit që të krijojë mekanizma nxitës për të zvogëluar humbjet. Rregullatori ka hartuar një legjislacion efikas dytësor i cili rregullon të gjitha aspektet e përmirësimit të infrastrukturës energjetike dhe shfrytëzimin e efiçiencës së energjisë në përgjithësi. Rregullatori aprovon plane 10 vjeçare të zhvillimit të rrjetit, si dhe plane investimi 5 vjeçare të Rrjetit të Transmisionit dhe Shpërndarjes, të cilat synojnë përmirësimin e sigurisë së furnizimit, uljen e nivelit të humbjeve në rrjet, integrimin e burimeve të rinovueshme të energjisë dhe inkurajimin për kursim të energjisë nga konsumatorët fundorë.

Një nga mekanizmat për operatorët e rrjetit është përcaktimi i objektivave për periudha afatmesme ose afatgjata për uljen e humbjeve. Qëllimi i synimeve të zvogëlimit të humbjeve bazohet në parimin themelor rregullator që konsumatorëve u ofrohet shërbim efikas me kosto minimale dhe që operatorët të përfitojnë nga performanca e tyre e përmirësuar. Pra, nëse humbjet e realizuara janë më të vogla se humbjet e lejuara, kursimet do të mbeten me të licencuarit, ndërsa në rast se niveli i uljes së humbjes nuk arrihet, kostoja e plotë e mos arritjes së objektivit do të mbulohet nga i licencuari.
ZRRE përcakton kurbën e lejueshme të humbjes dhe objektivat e zvogëlimit të humbjes në Rrjetin e Transmisionit dhe Shpërndarjes për një periudhë 5 vjeçare. Në periudhën e dytë rregullatore 2018-2022, kurba e humbjes neto ishte si më poshtë:

Tabela 7 - Humbjet e lejuara të rrjetit për periudhën e dytë rregullatore (2018-2022)

	Humbjet e lejuara
	Njësia
	2018
	2019
	2020
	2021
	2022

	 Lejimi i Humbjeve për OST
	%
	1.78
	1.78
	1.78
	1.78
	1.78

	 Synimi i zvogëlimit të humbjes
	%
	-
	-
	-
	-
	-

	   Humbjet e lejuara për OSSH
	%
	18.80
	18.80
	17.60
	16.40
	15.10

	Synimi i zvogëlimit të humbjes
	%
	-
	-
	1.20
	1.20
	1.30


Meqenëse humbjet në nivelin e transmisionit kanë arritur nivelin optimal të zvogëlimit gjatë periudhës së parë rregullatore (2013-2017), Rregullatori nuk ka caktuar një synim për ulje të mëtutjeshme, por ka vendosur nivelin maksimal të humbjeve të lejuara në 1.78% dhe OST nuk do të kompensohen për tejkalimin e këtij niveli për një periudhë me më shumë se 5 vjet.

3.7.2. Lehtësimi dhe promovimi i reagimit ndaj kërkesës
Deri në Mars 2017, Rregullatori ka aplikuar një strukturë tarifore e cila përfshin shumë elemente për të promovuar efiçiencën e energjisë elektrike dhe transpozimin e konsumit nga koha e pikut në atë jashtë pikut. Kështu, struktura tarifore për konsumatorët e ekonomive familjare u nda në dy sezone: dimër (sezon i lartë) dhe verë (sezon i ulët); pastaj u nda në dy periudha të konsumit: ditën (normat e larta) dhe natën (normat e ulëta); dhe në tre blloqe tarifore, duke aplikuar tarifa më të larta për secilin nivel më të lartë të konsumit (niveli 0 deri 200 kWh, niveli 200 kWh deri 600 kWh dhe niveli mbi 600 kWh). Kjo kishte për qëllim efikasitetin e energjisë dhe mbrojtjen e konsumatorëve me të ardhura të ulëta.

Struktura tarifore për konsumatorët afaristë ishte pak më e thjeshtë, pa blloqe tarifore me bazë në nivelin e konsumatorit.

Në Mars 2017, bordi i ZRRE-së miratoi një strukturë të re tarifore me ndryshime thelbësore, duke eleminuar tarifat sezonale dhe blloqet e tarifave dhe duke aplikuar tarifat mesatare sipas kategorive të ndryshme të konsumatorëve. Edhe në strukturën e re tarifore, janë mbajtur tarifat e bazuara në kohën e konsumit (ditë dhe natë), të cilat promovojnë konsumin efikas të energjisë dhe promovojnë zhvendosjen e konsumit nga periudha e pikut në atë jashtë pikut. 
Meqenëse shpërndarja ende nuk ka instaluar njehsorë të mençur për konsumatorët në nivelin 0.4kV, veçanërisht për ekonomitë familjare, Rregullatori e ka shumë të vështirë të vendosë tarifa që do të pasqyronin koston në kohë reale të konsumit. Si rrjedhim, Rregullatori i ka kërkuar OSSH-së që të bëjë një studim që do të shfaqte arsyetimin teknik dhe ekonomik të instalimit të njehsorëve të mençur për të gjithë konsumatorët fundorë, përfshirë ekonomitë familjare. Për këtë qëllim, OSSH po zbaton gjithashtu një projekt pilot që do të ndihmonte në studimin në fjalë. Ky studim do të zhvillohet gjatë gjithë vitit 2019 me synimin që në vitin 2020, projekti në fjalë të fillojë të zbatohet, nëse provohet të jetë i realizueshëm. Për më tepër, Rregullatori ka lejuar mundësitë që operatorët të rrisin ndërgjegjësimin e konsumatorit për efiçiencën e energjisë. Kështu, operatorët e rrjetit dhe Ofruesit e Shërbimeve Universale po inkurajojnë vazhdimisht konsumatorët përmes fushatave të ndryshme për të kursyer energji dhe po bëjnë përpjekje për t'i edukuar ata se si ta kursejnë energjinë. Sidoqoftë, në të ardhmen, ndërgjegjësimi i konsumatorit dhe potenciali për kursime të energjisë, mbështetur nga përparimet e shumta teknologjike, do të jenë shumë më të mëdha.
3.7.3. Efiçienca e energjisë në dizajnin dhe funksionimin e rrjetit

Gjatësia e përgjithshme e linjave të transmetimit (400 kV, 220 kV dhe 110 kV) është 1,353.1 km. Sipas ZRRE-së, humbjet në rrjetin e transmisionit në Kosovë janë gati në nivelin e njëjtë me humbjet në rrjetet rajonale dhe evropiane të transmisionit. Figura më poshtë prezanton humbjet e rrjetit të transmisionit në përqindje, në krahasim me kërkesën e përgjithshme në sistemin energjetik të Kosovës. 

Tabela 6 Humbjet në rrjetin e transmisionit në krahasim me konsumin 2008-2017
[image: image6.png]Losses in transmission network against consumption





Burimi: Raporti vjetor i ZRRE-së 2017
Në lidhje me rrjetin e shpërndarjes, gjatësia totale e linjës është 26,646 km. Sipas raporteve vjetore të ZRRE-së, gjatë vitit 2016 investimet e kryera në rrjetin e shpërndarjes ishin kryesisht investime emergjente dhe fokusoheshin në rrjetin e transformatorëve me tension të ulët dhe të mbingarkuar, pa i lënë anash edhe investimet tjera të nevojshme. Ndërsa, në vitin 2017, 23.4 milion euro janë investuar në rrjetin e shpërndarjes, në tensione të nivelit të mesëm dhe të ulët.  Këto investime kanë luajtur rol në zvogëlimin e humbjeve teknike si dhe komerciale. Megjithatë, humbjet vazhdojnë të jenë mjaft të mëdha. Në vitin 2018, humbjet teknike në sistemin e shpërndarjes ishin 647,178 MWh dhe humbjet komerciale ishin 755,239 MWh. Figura më poshtë përfaqëson humbjet teknike dhe komerciale në sektorin e shpërndarjes për vitet 2008-2017.

Figura 7 Humbjet në rrjetin e shpërndarjes 2008-2017

Burimi: Raporti vjetor i ZRRE-së 2017 

Neni 20 (3) i ligjit mbi EE-në përcakton se Operatori i Sistemit të Transmisionit siguron jo më vonë se data 31 dhjetor 2018, që:

· është ndërmarrë vlerësimi për potencialet e efiçiencës së energjisë të infrastrukturës së gazit dhe energjisë elektrike, në veçanti në lidhje me transmetimin, shpërndarjen, menaxhimin e ngarkesës dhe interoperabilitetin dhe lidhjen me instalimet e prodhimit të energjisë, duke përfshirë edhe qasjen për prodhuesit e vegjël; dhe

· janë identifikuar masat konkrete dhe investimet për futjen e përmirësimeve kosto-efektive të efiçiencës së energjisë në infrastrukturën e rrjetit, me afat kohor për futjen e tyre.

Plani i veprimit për zbatimin e detyrimeve të nenit 15 të DEE-së

	Aktiviteti
	Pala përgjegjëse
	Afati kohor
	Komentet 



	Udhëzim Administrativ për kërkesat e efiçencës së energjisë për operatorët e sistemit të transmisionit dhe operatorët e sistemit të shpërndarjes: 

- I hartuar dhe i dorëzuar në MEA
- Të plotësohet procesi i hartimit 

Planifikohet të nënshkruhet nga Ministri, MEA

	MEA
	TM3-2018

TM3-2019

TM4-2019
	Projekt i financuar nga BE-ja

	Udhëzim Administrativ për kriteret e efiçiencës së energjisë për rregullimin e rrjetit të energjisë dhe për tarifat e rrjetit të energjisë elektrike:
- I hartuar dhe i dorëzuar në MEA
-Të plotësohet procesi i hartimit  

-Planifikohet të nënshkruhet nga Ministri, MEA
	MEA
	TM3-2019

TM4-2019
	

	Vlerësim i realizuar mbi potencialet e efiçiencës së energjisë të infrastrukturës së energjisë elektrike
	
	TM4-2019
	


SHTOJCA I
    Pasqyra e kursimeve përfundimtare të energjisë të arritura me zbatimin e PVKEE-së së tretë 

PVKEE-ja e tretë përfshinte (10) masa sektoriale të efiçiencës së energjisë (EE):

· Një (1) masë e EE në sektorin e ekonomisë familjare, 

· Një (1) masë e EE në sektorin e transportit, 

· Shtatë (7) masa të EE në sektorin e shërbimeve,

· Një (1) masë të EE në sektorin e industrisë

dhe  tri (9) masa horizontale dhe ndër-sektoriale të EE.
Kursimet përfundimtare të energjisë, janë përcaktuar në mënyrë thelbësore në përputhje me udhëzuesin sipas metodologjisë së rekomanduar më herët nga Komisioni. Rrjedhimisht, edhe treguesit nga lart-poshtë (LP) si dhe ata nga poshtë-lart (PL) janë përdorur kudo që ka qenë e mundur. 

Për projektet e investimeve, kursimet e arritura të energjisë janë përcaktuar në bazë të dokumentimit teknik në dispozicion (metoda PL).

Në rast të disa skemave të mbështetjes shtetërore, siç janë skemat e mbështetjes së granteve, të siguruara nga Agjencia për Investime dhe Përkrahje Ndërmarrjeve në Kosovë (KIESA), në rast të disa projekteve të investimeve ku mungojnë të dhëna, dhe në rast të kredive të dhëna nga bankat komerciale për sektorin e ekonomisë familjare dhe atë industrial, kur monitorimi i kursimeve të energjisë nuk ishte përfshirë në sistemin e monitorimit në fillim të dizajnit/zbatimit të skemave/kredive të mbështetjes të përmendura më lart, është përdorur një qasje e bazuar në program për të vlerësuar kursimet e pritshme të energjisë. Në këto raste, është zbatuar numri mesatar i investimeve i nevojshëm për të arritur kursime të energjisë prej 1 ktoe në sektorët përkatës. 

	Sektori i ekonomisë familjare

	ID
	Masa
	Kursimet e energjisë të arritura gjatë 2016 - 2018
	Financimi i masave të EE-së në sektorin e ekonomisë familjare
	Komente

	R1
	Përmirësimi i EE-së përmes zbatimit të masave EE në sektorin e ekonomisë familjare
	15,91 ktoe


	GEFF përmes bankave komerciale 1.6 mil euro
	Për të llogaritur kursimet e energjisë janë përdorur metodat LP dhe PL 
Vlerësimi i kursimit të energjisë nga masat e EE të implementuara në sektorin e ekonomive familjare, në lidhje me raportimin në kuadrin e NEEAP 2016-2018


	
	GJITHSEJ 
	15,91 ktoe
	
	


	Sektori i transportit

	ID
	Masa
	Kursimet e energjisë të arritura gjatë 2016 - 2018
	Financimi i masave të EE-së në sektorin e transportit 
	Komentet

	T1
	Përmirësimi i sistemit të transportit publik në qytetin e 

Prishtinës
	0.8 ktoe
	BERZH ka siguruar kredi prej 10 mil euro për qytetin e Prishtinës për të blerë 51 autobusë të rinj, 12 nga të cilët kanë zëvendësuar autobusët e vjetër. 
	Për të llogaritur kursimet e energjisë është përdorur metoda PL 

	
	GJITHSEJ
	0.8 ktoe
	
	

	Sektori i shërbimeve

	ID
	Masa
	Kursimet e energjisë të arritura gjatë 2016 - 2018
	Financimi i masave të EE-së në sektorin e shërbimeve
	Komentet

	S1
	Përmirësimi i EE-së në ndërtesat e institucioneve publike në nivel qendror (Projekt i BB-së)
	Për masat S1, S2, S3, S4, S6, dhe S7, kursimet totale të arritura për 2016-2018 janë 3.67 ktoe
	S1- PKEEER – BB-ja siguroi një kredi prej 5.7 milion euro për të rinovuar 32 ndërtesa publike 

S2- 1.9 milion euro janë siguruar për të rinovuar 5 ndërtesa publike nga MEA-ja


	Për të llogaritur kursimet e energjisë është përdorur metoda PL dhe LP. 

	S2
	Përmirësimi i EE-së në ndërtesat e institucioneve publike në pesë ndërtesa të nivelit qendror (MEA)
	· 
	
	

	S3
	Përmirësimi i EE-së në ndërtesat e institucioneve publike në nivel qendror (MPB, MD, CHCK,  dhe UP)
	· 
	
	

	S4
	Përmirësimi i EE-së në ndërtesat e institucioneve publike në nivel qendror, në sektorin e ndriçimit
	· 
	
	

	S5
	Përmirësimi i EE-së në ndërtesat e institucioneve publike në nivel lokal (katër komuna, projekt i KfW)
	· 
	
	

	S6
	Përmirësimi i EE-së në ndërtesat e institucioneve publike në nivel lokal (KASH)
	· 
	
	

	S7
	Përmirësimi i EE-së në ndriçimin publik në nivel lokal
	· 
	
	

	
	GJITHSEJ
	3.67 ktoe
	
	


	Sektori i shërbimeve 

	ID
	Masa
	Kursimet e energjisë të arritura gjatë 2016 - 2018
	Financimi i masave të EE-së në sektorin e shërbimeve
	Komentet

	
	Projektet e lidhura me ujin 
	0.04 ktoe.
	Qeveria e Zvicrës përmes CDI – DORSCH 

0.25 mill  EUR
	

	
	GJITHSEJ
	0.04 ktoe
	
	

	Sektori i industrisë *

	ID
	Masa
	Kursimet e energjisë të arritura gjatë 2016 – 2018
	Financimi i masave të EE-së në sektorin e industrisë 
	Komentet

	I1
	Përmirësimi i EE-së përmes zbatimit të masave për efiçiencë të energjisë në NVM
	0.7 ktoe 


	KIESA investoi 0.7 milion euro (burime nga buxheti i shtetit)

EMPOWER investoi 0.6 milion euro (USAID, burime vetanake dhe donator të tjerë)  
	Për të llogaritur kursimet e energjisë është përdorur metoda LP

	
	GJITHSEJ
	0.7 ktoe
	
	


* - Bujqësia është përfshirë në sektorin e industrisë
	Masat horizontale **

	ID
	Masa
	Kursimet e energjisë të arritura gjatë 2016 - 2018
	Financimi i masave horizontale të EE-së 
	Komentet

	H1
	Rishikimi i Ligjit ekzistues për efiçiencën e energjisë
	
	
	

	H2
	Zbatimi i prokurimit publik të gjelbër
	
	
	

	H3
	Përmirësimi

i kërkesave minimale për efiçiencë të energjisë për ndërtesa të reja dhe  ndërtesat që rindërtohen sipas ligjit për performancë energjetike në ndërtesa
	
	
	

	
	Fushata ndërgjegjësuese 
	
	MEA-ja ka investuar 126,980 euro
	


** - Për të shmangur dyfishimin, rezultatet e masave horizontale dhe ndërsektoriale nuk janë përfshirë veçmas, pasi efektet e tyre janë përfshirë tashmë në rezultatet sektoriale
SHTOJCA II
Planifikimi i masave të efiçencës së energjisë për përdorim fundor  
	Masat e efiçencës së energjisë në ndërtesa

	ID
	Masa
	Kursimet e planifikuara të energjisë 2019 - 2021
	Financimi i masave të EE-së në ndërtesa 
	Komentet

	Kursimet që rrjedhin nga masat që trajtojnë efiçiencën e energjisë në ndërtesa (neni 4)

	B1
	Përmirësimi i EE-së përmes zbatimit të masave të efiçiencës së energjisë në sektorin e ekonomive familjare
	7.9 ktoe


	Fondacioni Millenium Foundation Kosovo do të investojë 17.6 milion euro  përmes Projektit “Reliable Energy Landscape” në ndërtesat e rinovuar të banimit dhe  9.7 milion euro në njehsorë.

AKEE-ja do të investojë 2 milion euro në masat e EE-së në ndërtesat e banimit

Rreth 10 milion EUR do të investohen përmes GEFF, GGF megjithëse pjesa e investimeve në masat e EE nuk është e qartë. Kursimi i pritshëm i energjisë nuk është llogaritur.
	

	Kursimet që rrjedhin nga masat në qeverisjen qendrore (neni 5)

	B2
	Renovimi i ndërtesave të qeverisë qendrore 
	         0.36 ktoe
	
	

	Kursimet që rrjedhin nga masat në organet tjera publike (neni 5) 

	B3
	Përmirësimi i EE në ndërtesat e institucioneve publike në nivel qendror (Projekti PKEEER)
	3.24 ktoe
	PKEEER do të investojë 11.52 milion euro në ndërtesat publike në nivel qendror
	

	B4
	Përmirësimi i EE në ndërtesat e institucioneve publike dhe në ndriçimin publik në nivelin qendror dhe (MD, TSO, MPA)
	0.3 ktoe
	MD, TSO dhe MPA do të investojnë 1.41 milion EUR në rinovimin e ndërtesave dhe rinovimin e ndriçimit.
	

	B5
	Përmirësimi i EE në ndërtesat e institucioneve publike në nivel lokal (katër komuna, projekt i KfW-së)
	1.5 ktoe
	KfW do të investojë 7.5 mill euro 
	

	B6
	Përmirësimi i EE në ndërtesat e institucioneve publike në nivel lokal 
	7.4 ktoe
	Fondi i Kosovës për Efiçiencë të Energjisë do të investojë 18 milion euro

Ministria e Pushtetit Lokal do të investojë 9.95 milion euro

4.26 milion EUR pritet të investohen nga Komunat përmes financimit të tyre 

1.58 milion do të investohen nga MEA përmes programit mbështetës të auditimit energjetik të ndërtesave dhe ndërmarrjeve të tjera të detyruara 

0.9 milion EUR do të investohen nga AKEE përmes "Implementimit të Programit të Masave EE" dhe përmes zbatimit të masave EE dhe BRE në Qendrën Digjitale të Ekselencës ITP Prizren  

1.46 milion do të investohen nga MASH për rinovimin e shkollave
	

	
	GJITHSEJ
	20.7  ktoe
	
	


	Masat e efiçencës së energjisë në industri *

	ID
	Masa
	Kursimet e planifikuara të energjisë 2019 - 2021
	Financimi i masave të EE në industri
	Komentet

	I1
	Përmirësimi i EE përmes zbatimit të masave për efiçiencë të energjisë në NVM 


	0.9 ktoe
	KIESA do të investojë 0.7 milion euro 

USAID EMPOWER do të investojë 0.1 milion euro

MFK do të investojë 0.88 milion euro përmes Projektit “Reliable Energy Landscape”  

Mbi 20 milion EUR do të investohen përmes GEFF dhe Programit të Mbështetjes së Konkurrencës së NVM-ve të Kosovës, megjithatë pjesa e investimeve në masat e EE nuk është e qartë. Kursimi i pritshëm i energjisë nuk është llogaritur.
	

	
	GJITHSEJ
	0.9 ktoe
	
	


* - Bujqësia është përfshirë në sektorin e industrisë 

	Masat e efiçencës së energjisë në transport

	ID
	Masa
	Kursimet e planifikuara të energjisë 2019 - 2021
	Financimi i masave të EE në transport 
	Komentet

	T1
	
	
	
	

	
	GJITHSEJ
	
	
	


	Masat horizontale **

	ID
	Masa
	Kursimet e planifikuara të energjisë në 2019-2021
	Financimi i masave horizontale të EE-së 
	Komentet

	H1
	Fushata ndërgjegjësuese (neni 12)
	
	MEA-ja do të investojë 0.15 mil euro
	

	H2
	Legjislacioni dytësor i elaboruar (neni 7)
	
	
	Mbështetur nga REEP Plus

	H3
	Legjislacioni dytësor për auditimin e energjisë (neni 8 dhe 16)
	
	
	Mbështetur nga projekti i financuar nga BE dhe GIZ KEEP

	H4
	Rregullore për kërkesat minimale për faturimin dhe informacionin e faturimit bazuar në konsumin aktual
	
	
	Mbështetur nga projekti i financuar nga BE

	H5
	Legjislacioni dytësor për të hequr barrierat rregullatore dhe jo rregullatore për ESCO-të
	
	
	

	H6
	Zgjatja e MVP (përfshirë Enmasoft)

l
	
	
	Mbështetur nga GIZ

	H7
	KEEF operacional
	
	
	Mbështetur nga projekti i financuar nga BE

	
	GJITHSEJ
	
	
	


** - Kursimi i pritshëm i energjisë dhe financimi i planifikuar për zbatimin e masave të EE në lidhje me masat e tjera horizontale, përfshihen në përshkrimin e lidhur me sektorin dhe nuk janë përsëritur në këtë tabelë për të shmangur dyfishimin

SHTOJCA III
pasqyra e masave të efikasitetit të energjisë nga ana e furnizimit të zbatuara dhe planifikuara 
	Implementimi i masave të EE-së nga ana e furnizimit

	ID
	Masa
	Kursimet e arritura të energjisë

2016 – 2018
	Financimi i masave të EE-së nga ana e furnizimit
 
	Komentet

	SM 1
	Pompat e furnizimit dhe pompat e digës dhe reduktuesi (Voith) për furnizimin e pompave Blloku A3 / A4 (2018)
	2.75 ktoe
	4.2 milion EUR
	Kursime: Ulja e kostos: 1.5%.

Reduktimi i rënies së paplanifikuar të njësive A3 & A4 Kursim: 16,000 MWh / Vit për Bllok,

= 2x16,000 MWh = 32,000 MWh

	SM 2


	Riparimi kapital i turbinës me avull dhe gjeneratorit elektrik të njësisë B2 në TC Kosova B (2017-2018)
	7.73 ktoe
	12 milion EUR
	Nga mesatarja e tanishme e energjisë që është rreth 285 MW / el, njësia pritet të ketë fuqinë prej rreth 300 MW / el. Në këtë mënyrë, arrihet një rritje prej 5% e energjisë elektrike. Vlera vjetore e rritjes së gjenerimit të energjisë është: 90,000 MWh. Prodhimi vjetor i energjisë: 90,000 MWh / vit



	SM 3
	Zëvendësimi i kolektorit SMT për bojlerin B1 në TC Kosova B (2017)
	1.71 ktoe
	0.21 milion EUR
	Kursimi vjetor i energjisë elektrike duhet të jetë rreth: 20,000 MWh / Vit

	SM 4
	Riparimi kapital i turbinës me avull dhe gjeneratorit elektrik të njësisë B1 në TC Kosova B (2017-2018)
	7.73 ktoe
	11.5 milion EUR
	Pritet që efikasiteti i turbinës së bashku me gjeneratorin të rritet me: 5%.

Në fuqinë mesatare aktuale të njësisë që është rreth 285 MW / el, njësia pritet të ketë fuqinë prej rreth 300 MW / el

Me këtë kemi një rritje të prodhimit të energjisë elektrike për: 5%.

Vlera e rritjes është 90,000 MWh / Vit

Kursimi vjetor: 90,000 MWh / Vit

	SM 5
	Modernizimi i sistemit të transmetimit të mullinjve të linjitit në njësitë B1 & B2, të TEC Kosova B (2017-2018).
	26.74 ktoe
	2 milion EUR
	Pritet që kursimet e konsumit të Mazutit të jenë: 150 ÷ 200 ton / vit (prodhimi i njëjtë i energjisë me më pak lëndë djegëse).

Kursimet vjetore: 311,000 MWh / Vit

	SM 6
	Zëvendësimi i ngrohësve të tepërt me avull RBT dhe RHT në njësinë B1, në TC Kosova B (2018)


	3.52 ktoe
	
	Kursimet vjetore të energjisë elektrike duhet të jenë rreth 41,000 MWh / Vit

	SM 7
	Rehabilitimi i rrjetit të shpërndarjes (Tenderi N0.4)
	0.83 ktoe
	
	Humbjet e energjisë nga: 33,598.55 MWh / Vit u zvogëluan në: 23,876.25 MWh / Vit

Kursimi: 9722 MWh / Year

	
	GJITHSEJ
	51.01 ktoe
	
	


	Planifikimi i masave të EE-së nga ana e furnizimit

	ID
	Masa
	Kursimet e planifikuara të energjisë

2019 - 2021
	Financimi i masave të EE-së nga ana e furnizimit
	Komentet

	SM 1
	Riparimi i përgjithshëm i turbinave dhe gjeneratorit elektrik në Bllokun A3 (2019)
	7.73 ktoe
	5.5 milion EUR
	Efikasiteti i turbinave së bashku me gjeneratorin do të rritet: 6%.

Mesatarja e energjisë aktuale është rreth: 285 MW / el, njësia pritet të ketë fuqi: 300 MW / el

Rritja e prodhimit të energjisë elektrike për 5%

Kursimi: Pritet që pas riparimit të kemi një kursim vjetor prej rreth 90,000 MWh / Vit

	SM 2


	Modernizimi i 5 fushave të kullave ftohëse në blloqe (A3 ose A4 ose A5) të mbartura nga viti 2017
	1.71 ktoe
	3.4 milion EUR
	Kursimeve:

- Ulja e ujit të dekarbonuar,

- Rritja e fuqisë prodhuese të njësisë A4 me 4 MWh ose 3.4%,

- Njësia A4 operon 5000 orë pune në vit,

Pra, 5000 x 4 MWh = 20,000 MWh prodhim shtesë për një vit.

Kursimi vjetor i energjisë elektrike është rreth: 20,000 MWh / Vit

	SM 3
	Projekti për rehabilitimin, zgjerimin dhe dendësimin e rrjetit të shpërndarjes së energjisë termike (2019-2021)
	1.73 ktoe
	
	Humbjet e zvogëluara vlerësohen në 16,000 MWh / vit energji termike, vlera totale e kursyer.

Humbjet e energjisë (ujit) prej 11% pritet të bien në 8% në vit

	SM 4
	Zëvendësimi i ngrohësve të tepërt me avull RBT dhe RHT në njësinë B2, në TEC Kosova B (2019-2021)
	1.71 ktoe
	2.5 milion EUR
	Pritet që kursimi i kostos për shkak të uljes eventuale të rrjedhjeve nga kjo zonë do të jetë rreth: 40,000 MWh / Year.

Kursimi vjetor i energjisë elektrike është rreth: 40,000 MWh / Vit

	SM 5
	Projekti për rehabilitimin dhe zgjerimin e shpërndarjes së energjisë termike (2019-2021
	1.074  ktoe
	
	Humbjet e zvogëluara vlerësohen në 12,500 MWh / vit, vlera e ruajtur  e energjisë termike e totalit.

Humbjet e energjisë (ujit) prej 11% pritet të bien në 8% në vit

	
	TOTAL 
	13.94 ktoe

� Neni 4 i Ligjit për EE


� Mesatarja 3 vjeçare (2015-2017) faktori i konvertimit KPE/KFE 


� Duke përfshirë bujqësinë. 


� Informata më të hollësishme janë dhënë në nenin 8  


� Informata më të hollësishme janë dhënë në seksionin 2.2 "Caqet shtesë të efiçiencës së energjisë”


� Strategjia e Zhvillimit të Sektorit Privat 2018-2022

		2010		254.89		461.67		113.39		18.44		318.91

		2011		315.64		490.51		119.57		19.95		338.58

		2012		272.98		473.73		117.09		19.85		342.65

		2013		266.63		495.52		118.79		29.34		328.52

		2014		279.84		482.27		139.73		22.24		337.82

		2015		282.12		477.86		153.14		26.5		387.84

		2016		289.19		552.15		174.38		28.51		388.02

		2017		301.24		557.68		164.86		29.6		408.36






